
HAPET MBLEDHJA

Ulsi Manja — Miréméngjesi té gjithéve!

Fillojmé mbledhjen e Komisionit té Ligjeve pér ditén e sotme. Kuorumi éshté i pranishém
pér té vazhduar me rendin e dités.

Si fillim kemi miratimin e procesverbaleve té datave 10 dhe 11 gershor 2019.

Procesverbalet e zbardhura ju kané ardhur népérmjet postés elektronike. A ka sugjerime,
komente apo Vvérejtje pér to? Nuk ka.

Miratohen.

Pika e dyté éshté shqyrtimi dhe miratimi i draftkalendarit t€ punimeve té komisionit pér
periudhén 1-19 korrik 2019. Draftkalendarin e keni mbi tavoliné. Ka sugjerime pér té?

Po, zonja Hysi.

Vasilika Hysi — Faleminderit, kryetar!

Ju e dini gé Komisioni i Ligjeve ka filluar procedurén pér shqyrtimin e projektligjit pér
nismén legjislative té zgjedhésve, pér té cilén patém edhe njé kérkesé nga Kryetari i Kuvendit pér
té marré njé opinion té Komisionit té Venecias.

Komisioni i Venecias e ka dhéné opinionin né fund té vitit té kaluar, madje né njé periudhé
shumé té shkurtér. Ndérkohé, do té sugjeroja qé ky projektligj té pérfshihet né kalendar dhe té
miratohet brenda kétij sesioni plenar.

Faleminderit!

Ulsi Manja — Faleminderit, zonja Hysi!

Jeni dakord gé projektligjin pér nismén ligjvénése ta pérfshijmé né kalendar pér datat 1-19

korrik?

Ka sugjerime té tjera pér kalendarin? Nuk ka. Kush éshté dakord gé né kalendarin e punés
sé komisionit pér periudhén 1-19 korrik 2019, gé i referohet saktésisht kalendarit té miratuar né
seancén plenare té Kuvendit, té shtohet edhe nisma ligjvénése e shtetasve? Kush éshté pro?
Kundér? Abstenim?

Miratohet.



Vazhdojmé me pikén e treté té rendit té dités, té cilén e kemi miratuar me kalendarin e
posacém pér shqyrtimin e kérkesés sé 55 deputetéve pér fillimin e procedurés sé shkarkimit té
Presidentit té Republikés.

Né seancén paraardhése, né lidhje me kété piké té réndésishme té rendit té dités, u bé
prezantimi i kérkesés nga nismétarét, po ashtu pati edhe njé seancé pyetje-pérgjigje me nismétarét
dhe deputetét e Komisionit té Ligjeve, si dhe u caktuan dy relatoré pér shqyrtimin e késaj kérkese,
kolegia Bushka dhe kolegu Shameti.

Sot, sipas kalendarit, éshté vazhdimi i procedurés sé shqyrtimit té kérkesés sé deputetéve
pér fillimin e procedurés sé shkarkimit té Presidentit t&¢ Republikés dhe e kemi programuar si
seancé diskutimi. Para se té hapim diskutimin né lidhje me kété piké té rendit té dités, dua t’u béj
me dije kolegéve té mi deputeté, por edhe opinionit publik, se né cilésiné e kryetarit t¢ Komisionit
té Ligjeve, sic edhe u vendos né mbledhjen paraardhése, né zbatim té nenit 112, pika 2, té
Rregullores sé Kuvendit té Shqipérisé, i kam dérguar Presidentit njé ftesé nése ai déshiron té
paragitet né njé seancé dégjimore né Komisionin e Ligjeve, nése ka dicka pér té shtuar tej
arsyetimit gé ai ka bashkéshogéruar dekretin pér anulimin e datés sé zgjedhjeve.

Natyrisht, ky njoftim éshté béré né respektim té ploté té nenit 112 té Rregullores sé
Kuvendit t€ Shqipéris€ pér t’i garantuar Presidentit aksesin pér t’u dégjuar para Komisionit té
Ligjeve. Paragitja ose jo e Presidentit prané komisionit éshté né diskrecion té liré té tij.

Presidenti me shkresén nr.2502/4 protokolli, daté 22.06. 2019, i ka kthyer pérgjigje
komisionit toné gé arsyet e dekretit pér anulimin e zgjedhjeve té datés 30 gershor 2019 i ka dhéné
me shkrim dhe nuk e ¢gmon té nevojshme té paragitet prané komisionit.

Kjo nuk e pengon aspak Komisionin e Ligjeve pér té vazhduar me kérkesén e 55 kolegéve
pér shkarkimin e Presidentit t¢ Republikés, bazuar né nenin 90/2 té Kushtetutés sé Republikés sé
Shqipérisé.

Pérgjigjen zyrtare té Presidentit t&é Republikés ua kam véné né dispozicion té gjithé
kolegéve deputeté dhe, natyrisht, edhe me arsyet gé jané béré té ditura né njoftimin e Presidentit,
ditén gé ai nxori dekretin nr. 11199, daté 10.06.2019 “Pér shfuqizimin e dekretit 10928, daté
05.11.2019 pér caktimin e datés sé zgjedhjeve pér organet e geverisjes vendore né datén 30 gershor
2019”.

Pas kétij sqarimi, e konsideroj té hapur debatin pér kérkesén e kolegéve deputeté pér

shkarkimin e Presidentit t&¢ Republikés.



Jeni njohur me kérkesén dhe argumentet kushtetuese juridike té deputetéve gé kané
nénshkruar, 1/4 e deputetéve sipas Rregullores, natyrisht ka pasur edhe seancé pyetje-pérgjigje,
sot jemi né seancé diskutimi. Kush e do fjalén?

Kjo do té thoté gé jeni té gjithé dakord me argumentet e dhéna né kérkesén e nismétaréve?

Po, zoti Gjoni.

Ralf Gjoni — Sipas Kushtetutés, Presidenti i Republikés shkarkohet vetém nése kryen njé
shkelje té réndé té saj, ose njé krim té réndé. Kush e pércakton né Kushtetuté, ose cili ligj pércakton
se ¢faré pérbén shkelje té réndé té Kushtetutés? Mund té ma shpjegoni, se “juristét”, e kané ndritur!
Pér shkak té tyre jemi né kété derexhe té Republikés. A ka ndonjé jurist gé mund té na e shpjegojé
se cfaré pérbén shkelje té rendé té Kushtetutés?

Faleminderit!

Ulsi Manja — Faleminderit, zoti Gjoni!

Kjo ¢éshtje u ezaurua né mbledhjen paraardhése kur u prezantua kérkesa. Pra, firmétarét e
kérkesés pér shkarkim, 55 kolegét deputeté i kané dhéné té gjitha arsyet dhe argumentet se pse
Presidenti i Republikés ka shkelur Kushtetutén, sipas nenit 90/2 me nxjerrjen e dekretit pér
zhdekretimin e datés sé zgjedhjeve 30 gershor 2019. Sot, jemi né njé seancé diskutimi dhe ju mund
té jepni arsyet tuaja nése jeni pro kérkesés apo jeni né anén e dekretit té Presidentit, por kété
pérgjigje e morém né mbledhjen paraardhése.

Po, zoti Gjoni.

Ralf Gjoni — Pér t’jua sqaruar, sepse pyetja ishte pak a shumé retorike né njé faré ményre,
uné nuk jam pro dekretit té Presidentit, pasi besoj qé dekreti i Presidentit pér té shfugizuar dekretin
e paré pér caktimin e datés sé zgjedhjeve éshté i pabazuar né Kushtetuté. Ky éshté mendimi im
personal.

Uné besoj tek institucionet dhe besoj se institucioni primar, i cili mund ta shqyrtojé kété
ligjshméri té dekretit apo té zhdekretimit té Presidentit éshté Gjykata Kushtetuese, pavarésisht se
mund ta trajtojé edhe si akt administrativ. Sipas meje, hapi pér ta shkarkuar Presidentit éshté i
nxituar, sepse nuk besoj se ka pasur karshillék zyrtar, por ka pasur shprehje té mendimit nga ana e
Presidentit t¢ Republikés népér media pér legjitimitetin e parlamentit, por ende nuk kemi té béjmé
me njé akt té Presidentit pér té zhvlerésuar apo pér té delegjitimuar autoritetin dhe ligjshmériné e

kétij parlamenti. Nése do té ishim pérballé njé rasti té zhvlerésimit té ligjshmérisé té autoritetit té



parlamentit dhe té mosnjohjes sé parlamentit, atéheré do té ishim né njé tjetér lojé dhe patjetér qé
do té kishte argumente pér shkarkimin e Presidentit.

Arsyeja pse po e them kété, qé té mos keqinterpretohet nga kolegét e tjeré, por edhe nga
publiku i gjeré pérmes medieve, éshté se uné nuk po mbaj anén e Ilir Metés, por mua mé duket qé
kjo politiké shkarkimi éshté njé lojé politike gé ju po béni dhe éshté e pabazuar né Kushtetuté dhe
mé duket e pakuptimté pér sa kohé gé mungon Gjykata Kushtetuese. Pra, éshté njé lojé qé po hapet
pér té béré zhurmé medietike.

Dakord, nése ka argumente reale gé Presidenti ka kryer shkelje té réndé té Kushtetutés apo
ka kryer njé krim té réndg, patjetér gé parlamenti duhet t€ marré té gjitha masat e nevojshme dhe
uné do té isha i pari qé do té votoja shkarkimin e Presidentit. Por né argumentin gé na éshté
paragitur neve si anétaré té komisionit nuk shoh bazé té mjaftueshme ligjore pér té justifikuar
shkelje té réndé té Kushtetutés. Ky éshté mendimi im.

Faleminderit!

Ulsi Manja — Faleminderit, zoti Gjoni!

Po, zoti Fino.

Bashkim Fino — Faleminderit, kryetar!

Faleminderit, té dashur kolegé!

Ne sot jemi né njé seancé diskutimi pér zhdrekretimin gé Presidenti u ka béré zgjedhjeve.
Personalisht, dua t’ju kujtoj se ne jemi njé komision qé po shohim procedurén e 55 kolegéve tang,
pra a éshté kjo proceduré e rregullt? A jané firmat né rregull? A jané ligjore dhe korrekte té gjitha
argumentet qé dha kryetari dhe sekretari i grupit parlamentar? Mé pas, pas diskutimit gé béhet né
komision, ne i paragesim njé raport Kuvendit dhe Kuvendi do té ngrejé njé komision hetimor pér
té vértetuar té gjitha kéto gé tha parafolési.

Meé lejoni g€ né diskutimin tim t’ju pérmend tre momente kryesore. Ajo g€ bén pérshtypje,
zoti kryetar, besoj se zoti Gjoni nuk e ka lexuar, éshté letra qé Presidenti i ka dérguar Kuvendit té
Shqipérisé népérmijet...

(Diskutime pa mikrofon)

E ke lexuar, po miré dégjo atéheré!

... sekretares sé Pérgjithshme, si dhe argumentet e zhdekretimit. Gjuha e pérdorur nga
Presidenti né letrén e tij &shté ironike, hipokrizi dhe paragjykim. Pse i them kéto tre elemente? |

them kéto, sepse po t€ lexoni, do t€ mundohem t’ju marr pak koh€ pér t’jua lexuar té tre paragrafét,



né letrén e tij Presidenti thoté: “Veprimtaria aktuale parlamentare q€ pérpiget t&€ godasé
veprimtariné e Presidentit té Republikés, por pa mundur té rrézojé pérmbajtjen e dekretit té tij,
éshté njé proces i rremé, i pambéshtetur né argumente kushtetuese, por vetém i rénduar verbérisht
politik”. Vetém kjo ironi nuk shkon, sepse po té ishte pér té drejtuar né ményré té verbér politikisht,
mund té kKishim marré masa apo hapa gé mé paré, por ne jemi para njé shkelje té nenit 92 té
Kushtetutés dhe pér shkak té késaj me dhimbje kemi ndérmarré kété masé gé po ia paragesim
Kuvendit.

Céshtja e dyté gé shtron Presidenti né letrén e tij: “Ky proces i rremé dhe verbérisht politik
nuk i shérben aspak krizés sé thellé né té cilén ndodhet vendi, por pérkundrazi e réndon mé tepér
até si njé pérpjekje e shfrenuar pér té thelluar ndasiné midis paléve dhe pér té asgjésuar ¢do
mundési pér krijimin e klimés sé dialogut dhe té bashképunimit gé Presidenti i Republikés e ka
kérkuar prej kohésh”. Kur e ka kérkuar prej kohésh? E kérkoi pardje kur béri nj€ deklaraté dhe tha:
“Jam gati t€ ulem, té bashkébisedojé e té tjera me radhé...”. Pse nuk e kérkoi gé né fillimet e késaj
krize, nése ai e quan té tillé? Ja, edhe kétu hipokrizia e radhés.

A doni edhe té fundit fare, e cila madje na fyente, sepse ky éshté njé paragjykim fyes, uné
té paktén e marr fyerje personale, nuk e di nése Ralfi e merr té tillé. Né fund Presidenti thoté: “Pér
shfuqgizimin e dekretit nr. 10928, daté 05.11.2018 “Pér caktimin e datés s€ zgjedhjeve t€ organeve
té geverisjes vendore mé datén 30 gershor 2019, pér kété arsye pér njé gjykim té shéndoshé (nése
kjo do t’ju lejohet pér ta lexuar)..”. Cfaré &€shté ky paragjykim dhe kjo fyerje qé€ u béhet
deputetéve?

Gjithsesi, nuk po merrem mé me letrén e tij, por po futem né argumente, zoti kryetar. Pse
55 kolegét tané dhe Grupi Parlamentar i Partisé Socialiste kané kérkuar qé té rrézohet Presidenti i
Republikés? Dekreti i datés 10 gershor éshté absolutisht i pavlefshém, sepse ai éshté njé akt gé
nuk mund té nxirret dhe nése nxirren nuk mund té zbatohet. Pse e them kété? Q& akti administrativ
té jeté absolutisht i pavlefshém duhet té verifikohen disa rrethana konkurruese me njéra-tjetrén dhe
se cila prej tyre e bén aktin absolutisht té pavlefshém. Né rastin e dekretit té datés 10 gershor éshté
verifikuar mé shumé se njé prej tyre. Dekreti, si¢ e thashé edhe mé lart, vjen né kundérshtim té
hapur, flagrant me nenin 92 t€ Kushtetutés, germa “gj”, si pér kompetencén, ashtu edhe pér
procedurén, shkelja e késaj shkronje té nenit éshté béré dyfish, pér mendimin tim éshté haptazi

antikushtetuese:



a) Kompetenca pér caktimin e datés sé zgjedhjeve. Né raport me zgjedhjet Presidentit té
Republikés ka vetém njé kompetencé, ka kompetencé vetém até té caktimit té datés sé zgjedhjeve.
Caktimi i datés sé zgjedhjeve éshté kompetencé e Presidentit, por jo privilegj i tij, por ai késhtu e
ka kuptuar. E théné ndryshe, éshté detyrim dhe jo e drejté.

Kjo kompetencé nuk deinstitucionalizohet, por nuk varet as nga vullneti i tij, éshté e lidhur
me kushtet rigoroze ligjore dhe pér nga natyra e saj hyn né grupin e kompetencave formale té
Presidentit. Pra, bén pérllogaritjen e datés dhe éshté njé kompetencé formale.

Kriteret gé vendosen pér datén e zgjedhjeve nuk mund té jené kritere gé bazohen né interesa
politike, nuk ndikohen nga interesat e konkurruesve, por jané kritere gé lidhen me interesin mé té
miré té zgjedhésve shqiptaré.

Sé dyti, mungesa e kompetencés pér zhdekretim.

Neni 92, shkronja “gj” e Kushtetutés i njeh Presidentit t&€ Republikés kompetencén pér
dekretimin e datés sé zgjedhjeve, por kjo nuk pérkthehet dot né kompetencé pér zhdekretim. Pse?
Sepse dekretimi i datés sé zgjedhjeve éshté njé akt me efekte té njéhershme, ngjarja ndodh dhe
kryhet, apo jo, ngjarja nuk zgjat, ngjarja nuk vazhdon, ngjarja nuk éshté proces. Dekretimi nuk
éshté hapi i paré i vendimmarrjes sé Presidentit, por éshté hapi i paré dhe i fundit i tij. Ky éshté
dekreti, pér mendimin tim.

Neni 92, shkronja “gj” e Kushtetutés nuk mund t€ shérbejé si njé kompetencé pér
zhdekretimin e zgjedhjeve, sepse pér zgjedhjet vendore té 30 gershorit kjo kompetencé éshté
ushtruar njé herg, kur ai e ka ndérmarré kété gqé né néntor té vitit té kaluar.

E gjithé veprimtaria dhe hapat gé jané marré, e gjithé kjo kosto gé ka lidhje procedurale
me dekretin dhe caktimin e datés sé zgjedhjeve nuk mund té zhbéhet me njé zhdekretim. E théné
me fjalé té tjera, zotérinj deputeté, Presidenti ka marré njé copé letér, ka shkruar aty ¢faré ka
dashur, 1 ka véné titullin “Dekret” dhe do t€ na e shesé si té till€. Nuk éshté titulli a1 qé€ pércakton
llojin e aktit, por éshté referenca kushtetuese ose ligjore dhe mbéshtetja né dispozita té normave
juridike ajo q€ pércakton se me ¢faré€ lloj akti kemi t&€ b&jmé. Me kété logjiké Presidenti mund t’i
kishte véné edhe titullin vendim i Késhillit t& Ministrave letrés sé vet, por ky titull nuk e bén até
VKM, apo jo?

Pasojat antikushtetuese té konsiderimit té letrés si dekret me vleré juridike népérmjet

pérdorimit té termit “dekret”, presidenti Meta synon anulimin e zhvillimit t€ zgjedhjeve.



Konsiderimi i késaj letre, si dekret i vlefshém, do té kishte pasoja, sé pari, né cenimin e sé
drejtés sé€ individit pér té zgjedhur, dhe pér t’u zgjedhur, madje €shté e réndé g€ kété pérpiget ta
argumentojé sikur po vepron né kushtet e mbrojtjes sé kétyre té drejtave té zgjedhésve; sé dyti, né
nxjerrjen jashté afatit kushtetues té mandatit té organeve té zgjedhura té geverisjes vendore,
domethéné shkel nenin 109 té Kushtetutés ku organet e qeverisjes vendore né largim nuk mund
té ushtrojné tagra pushteti pas pérfundimit té mandatit té tyre si organe té zgjedhura; sé treti, né
zhbérjen pa shkak ligjor, dhe kjo éshté mé e rénda, té kétij procesi zgjedhor, i cili &shté konsumuar
mbi 95%, sepse e béri né mes té fushatés sé kétyre zgjedhjeve.

Té gjitha kéto arsye pér mua pérbéjné elemente shumé té rénda té shkeljes sé Kushtetutés
nga Presidenti i Republikés pér zhdekretimin e datés sé zgjedhjeve.

Faleminderit!

Ulsi Manja- Faleminderit!

Zoti Braho.

Spartak Braho — Mé vjen shumé miré gé njé koleg i yni, zoti Fino, qé, ndonése éshté
ekonomist né profesion, paragiti me kompetencé té larté arsyet pse dekreti i Presidentit &shté i
pabazuar né ligj dhe né Kushtetuté. Ndérkohé vérej se kolegé té tjeré nuk e kané kuptuar ende pse
kané ardhur sot kétu.

| dashur Ralf, dekreti i Presidentit nuk éshté llastik pér té mbathura gé mund té hapet sa
heré dhe sa t€ duash, por &shté shtyllé. Neni 92, pika 2 thoté: “Presidenti i Republikés dekreton
zgjedhjet”. Neni nuk 1 ka fjalét: “njoftim”, “zhdekretim”, “ zhvendim”, pasi veprimi 1 Presidentit
ose ai qé quhet zhdekretim, nuk parashikohet fare né Kushtetuté.

Natyrisht ju jeni i bindur pér kété puné, por mos u merrni me juristét, nuk vjen e kegja nga
juristét, madje e kegja vjen nga ata gé nuk dégjojné juristét.

Sé dyti, uné do té thosha gé ne sot nuk jemi mbledhur pér té shkarkuar Presidentin, kuptoje
edhe kété. Ne sot jemi mbledhur pér té filluar njé proceduré, e cila do té konkretizohet me ngritjen
e njé grupi hetimor ose komisioni hetimor, i cili do té konstatojé nése éshté shkelje e réndé apo
nuk éshté shkelje e réndé, pas késaj do té vendoset. A e kupton kété gé po them uné? Késhtu gé le
t’1 japim mundési parlamentit, t€ filloj€ nj€ proceduré, ta hetojé situatén. Uroj q€ Presidenti t€ mos
e keté shkelur réndé, qé té shkarkohet, por pér mendimin tim shkelja éshté e rendé, megjithaté té
ngrihet njé komision hetimor. Uné do té kérkoj gé ti té jesh anétar i atij komisioni dhe ta shikosh

me syté e tu qé presidenti e ka shkelur réndé Kushtetutén.



Si pérfundim, uné bashkohem me konkluzionin qé paraqiti zoti Fino dhe zotérinjté
relatoré, ne t’i hapim rrugé komisionit hetimor.

Ulsi Manja — Faleminderit, zoti Braho!

Mund té marrésh fjalén dhe té shpjegohesh me té gjitha.

Pér proceduré, zoti Alimadhi.

Adriatik Alimadhi — Vetém pér proceduré.

(Ndérhyrje pa mikrofon)

Ulsi Manja— Zoti Gjoni, ju lutem, jeni pa mikrofon.

Zoti Gjoni, nuk éshté argument té flasésh pa mikrofon.

Zoti, Gjoni jeni pa mikrofon.

Nuk éshté fjalé fyese, se i fyeve té gjithé kolegét kur more fjalén né fillim dhe the ky nuk
éshté panel juristésh.

Adriatik Alimadhi- Zoti kryetar, né mbledhjen méparshme ne caktuam dy relatorét dhe
do té ishte miré pér proceduré gé té dégjonim relatorét mbase kjo e kompleton mé miré procesin
ose mbledhjen e sotme té komisionit.

Ulsi Manja - Zoti Alimadhi, relatorét i kemi prezent dhe kané té drejtén té flasin, por uné
kam gjykuar gé relatorét duhet té dégjojné té gjithé diskutimin e kolegéve, sepse do té pérgatisin
njé relacion pér komisionin, té cilin ne do ta votojmé. Prezantimi i kérkesés u bé nga nismétarét,
ndérsa relatorét nuk kané pse ta gjykoj debatin gé né fillim, sepse duhet té jeté diskutimi i hapur.

Nése relatorét do té shfagin mendimin e tyre gé né fillim i bie gé ta ngushtojmé nivelin e
diskutimit dhe debatit né komision.

Po, zoti Lita.

Korab Lita — Faleminderit!

Uné mendoj se e gjithé kjo situaté e krijuar dhe momenti i paligjshmérisé gé po thellohet
ngjan me situatén...

(Ndérhyrje pa mikrofon)

Ulsi Manja- Ju lutem, zoti Braho dhe zoti Gjoni mund té dilni té sgaroheni jashté, pa
mikrofon.

Korab Lita- Kjo situaté i ngjan asaj ku hajduti thoté kapni hajdutin.

Aktorét kryesoré té gjendjes sé krijuar né Shqipéri, té cilét jané presidenti dhe geveria pér

shembjen dhe mungesén e institucioneve né Shqipéri thoné tani paskemi hyré né njé rrugé pa krye,



sepse nuk paska institucione. Situatén e krijuar po prej tyre ia paragesin qytetaréve si krizé
institucionale. Kujt ia kérkojné zgjidhjen e késaj situate? Paligjshméria shkon deri aty sa, edhe
nése ka mbetur ndonjé institucion kushtetues né Shqipéri, Presidenti, institucioni mé i larté i shtetit
nuk njeh institucionet kushtetuese ose parlamentin dhe madje del dhe me karshillék thoté se nuk
e njeh kété parlament, madje shkon mé tej dhe thoté qé nuk éshté zgjedhur nga ky parlament, por
éshté zgjedhur nga ai parlament legjitim.

Por pér cilin parlament e ka fjalén Presidenti gé éshté? Pér até parlamentin ku gjysma e
anétaréve té tij sot jané para drejtésisé? Té paktén ky parlament nuk ka té tillé. Nése Presidenti
ndjehet krenar se éshté zgjedhur nga ai parlament, kjo mbetet né gjykimin e tij. Presidenti, duke
menduar se megé u shembén té gjitha institucionet dhe nuk ka kontroll mbi kété shtet, merr
iniciativén té béjé copash Kushtetutén, té nxjerré dekretin gé nuk ishte paré ndonjéheré né histori,
té shtyjé datén e zgjedhjeve, por pa dhéné njé daté tjetér zgjedhjesh. Uné mendoj se duhet té ishte
caktuar data e zgjedhjeve né té njéjtin zhdekret, me géllim qé té mos prishej serioziteti i
zgjedhjeve né Shqipéri. Sot jemi jashté té gjitha afateve kushtetuese pér zgjedhjet né Shqipéri. Kjo
sipas logjikés sé Presidentit. Késhtu qé uné mendoj gé veté Presidenti, duke gjetur terrenin e
paligjshmérisé sé krijuar prej tij, i cili, né mungesé té institucioneve, vazhdon duke thelluar mé
shumé paligjshmériné e tij. Uné mendoj se kjo situaté duhet té€ marré fund né Shqipéri.

Faleminderit!

Ulsi Manja — Faleminderit, zoti Lita!

Po, zonja Hysi.

Vasilika Hysi — Faleminderit, zoti kryetar!

Uné jam njohur mé té gjitha argumentet e béra nga firmétarét, njékohésisht, edhe me dy
shkresat gé ju na keni véné né dispozicion. Po analizoj aspektin formal té pérgjigjes gé ka sjellé
sekretarja e Pérgjithshme e institucionit té Presidentit t& Republikés dhe argumentet e firmosura
mé pas né€ shkresén e tij té titulluar “Arsyet e Presidentit t€ Republikés™ .

Té nderuar kolegé, ne jemi republiké parlamentare dhe komunikimi i béré ndérmjet
kryetarit t& komisionit, zotit Manja, me sekretaren e Pérgjithshme té institucionit té Presidentit té
Republikés duhej té ishte institucional, duke respektuar Kushtetutén dhe gjuhén e komunikimit.
Mg lejoni t’ju kujtoj pérgjigjen e shkresés s€ ardhur mé datén 22 gershor t€ vitit 2019 me

nr.protokolli 1956/1, e firmosur nga sekretarja e Pérgjithshme, zonja Ornela Zonja.

Besoj se né njé republiké parlamentare secili institucion respekton kompetencat, aq mé
tepér njé punonjés i shérbimit té administratés sé Presidentit. Eshté shkelje flagrante e etikés sé
komunikimit ndaj njé deputeti, gé éshté kryetari i komisionit, i cili pérfagéson Komisionin e
Ligjeve dhe té gjithé ne, kur zonja Ornela Zonja jep argumente politike dhe futet né njé debat
politik me kryetarin e Komisionit té Ligjeve, ¢ka do té thoté automatikisht edhe me ne. Uné nuk
besoj se kjo gjuhé éshté e zonjés Ornela Zonja, por, megenése shkresa éshté e nénshkruar prej saj,
kam té drejté ta evidentoj kété gjé. Nuk mundet gé njé sekretare e Pérgjithshme té thoté se procesi
zgjedhor éshté fiktiv, &shté pa garé dhe pa alternativé. Nuk éshté sekretarja e Pérgjithshme ajo qé
vleréson proceset né Shqipéri.

Sé dyti, nuk éshté né té drejtén e sekretares sé Pérgjithshme té institucionit té Presidentit
té thoté se éshté njé proces i rremé dhe i pambéshtetur né argumente.

Sé treti, nuk éshté e vérteté kur ajo thoté se prej kohésh u éshté kérkuar paléve qé té
dialogojné.

Té nderuar kolegé, uné do té doja té riktheja né vémendjen tuaj argumentet gé kané
parashtruar kolegét firmétaré.

Konkretisht te paragrafi 33 1 materialit Eshté théné qarté: “Presidenti i Republikés shpall
datén e zgjedhjeve jo mé voné se 9 muaj para mbarimit t€ mandatit té Kuvendit”. Né kété kuadér,
pér t’i dhéné edhe nj€ pérgjigje zonjés Ornela Zonja, Presidenti i Republikés i1 ka pasur té gjithé
kohén dhe mundésité, nése do té kishte déshiré, pér té ndérmjetésuar dhe pér té dialoguar, gjé té
cilén nuk e ka béré. Né kété kuadér, pér ta mbyllur kété lloj shkrese, i nderuar zoti Kryetar, do té
kérkoja gé ju té jepnit njé pérgjigje zyrtare pér shkeljen e etikés dhe pér uzurpimin e kompetencave
té disa institucioneve, té cilat vlerésojné nése procesi i datés 30 gershor éshté demokratik, me
standarde apo pa standarde.

Po kthehem tek arsyetimet e sjella nga Presidenti i Republikés me ané té té cilave ai
pérpiget té sqarojé pse e ka shfugizuar dekretin nr. 10928.

Uné nuk do té doja té pérsérisja até gé, me té drejté tha kolegu Fino lidhur me mungesén e
bazés ligjore. Né 8 argumentet e sjella, gjuha e pérdorur né shkresé éshté njé gjuhé jojuridike,
jokushtetuese, por njé gjuhé politike, si dhe tregon se ai nen i Kushtetutés, ku theksohet se
Presidenti i Republikés éshté pérfagésues i unitetit té popullit nuk funksionon dhe nuk pasqyrohet
né kété shkresé. Pra, té 8-ta argumentet qé sillen, jané argumente politike. Né shumicén prej tyre,

me pérjashtim té nenit 92 té Kushtetutés, nuk pérmenden dispozita té tjera qé té justifikojné

zhdekretimin e datés sé zgjedhjeve. Ajo qé do té doja té theksoja éshté se nése kolegét firmétaré
kané sjellé argumente ligjore dhe Kushtetuese, kundérargumentet, gé sjell Presidenti i Republikés
si arsyetim, jané argumente politike, madje mbajné anén e opozités. Mé lejoni té citoj, pa dashur
té pérséris ato gé tha kolegu Fino, gjuhén qé éshté pérdorur né dokumentin gé na ka véné né
dispozicion Presidenti i Republikés.

Presidenti i Republikés thoté se nuk éshté e vérteté qé opozita nuk do té marré pjesé né
zgjedhje, sepse ajo do, por me kushtin gé té garantohet e drejta e qytetaréve pér té votuar té liré
dhe té konkurrohet lirisht nga té gjitha forcat politike. Lidhur me kété argument, uné dua té béj
disa pyetje.

Nenet 45 dhe 46 té Kushtetutés pércaktojné qarté té drejtén pér t€ zgjedhur dhe pér t’u
zgjedhur, si dhe zgjedhjet duhet té jené té lira dhe demokratike. Te ne nuk funksionon sistemi gé
kané disa vende, ku pjesémarrja né zgjedhje éshté e detyrueshme. Pra, ¢do qytetar ka té drejté té
Vijé ose jo né gendrén e votimit. Gjithashtu, ¢cdo subjekt zgjedhor ka té drejté t€ marré pjesé né
zgjedhje ose jo. Pra, me kodin gé ne kemi né fuqi, kjo éshté njé e drejté dhe nuk éshté detyrim.
Uné nuk arrij té kuptoj se si mund té thuhet se opozita do gé té marré pjesé né zgjedhje, kur veté
liderét e opozités thoné se nuk duan té marrin pjesé né zgjedhje. Nga ana tjetér, afatet e regjistrimit
té opozités kané gené té parashikuara né Kushtetuté, né ligj dhe opozita kété e di shumé miré. Pra,
né fagen 6, arsyetimi i Presidentit, ku thuhet se partité politike nuk kané shprehur vullnetin pér
mospjesémarrje né zgjedhje, éshté njé génjeshtér e madhe, sepse ata e kané shprehur vullnetin pér
té mos marré pjesé né zgjedhje, madje e kané ditur shumé miré dhe kané reaguar pér té mos marré
pjesé me veprime konkrete.

Uné kam tri pyetje: si mund té sillet si arsyetim se zgjedhjet i shtyné pér arsye se opozita
kérkon gé té marré pjesé né zgjedhje, né njé kohé kur opozita i bojkotoi parlamentin dhe
Komisionin e Reformés Zgjedhore pikérisht ditén kur ekspertét gjermané t&é OSBE-ODIHRI-it na
vuné né dispozicion, si anétaré té komisionit té reformés zgjedhore draftin e dakordésuar shumicé-
pakicé. Pikérisht né até moment kur ne duhet ta diskutonim dhe ta kalonim né seancé plenare,
opozita u largua.

Sé dyti, ku e shikon Presidenti kété déshiré t¢ madhe té€ opozités pér té marré pjesé né
zgjedhje, kur opozita ka béré protesta dhe vazhdimisht thoté se nuk ka zgjedhje?! Né kété kuadér,

né argumentin e dyté gé sjell Presidenti, né faget 6 dhe 7 nuk ka argumente kushtetuese.

N¢ argumentin e treté Presidenti thot€: “Zhvillimi 1 zgjedhjeve n€ kushtet e njé€ situate té
tensionuar politike mund té sjellé mospjesémarrje né zgjedhje té rreth gjysmés sé votuesve, duke
krijuar késhtu rrezikun e njé konflikti civil”. Uné€ mund té kuptoj se liderét e opozités mund té
shprehen pér dhuné, pér mosbindje civile dhe jané shprehur né té gjitha takimet, né té gjitha
protestat, tubimet dhe antimitingjet gé kané béré, por ta shikoj né njé shkresé té drejtuar nga
Presidenti i Republikés, i cili duhet té pérfagésojé unitetin e popullit, singerisht mé vjen shumé
keq!

Angazhimi né ményré racionale dhe efektive pér té mbrojtur vlerat dhe parimet kushtetuese
nuk béhet 10 dité para zgjedhjeve, por duhet béré pikérisht atéheré, kur opozita e ka bojkotuar
parlamentin. Mos harroni se opozita ka gené né bojkot pér njé periudhé té gjaté, pas zgjedhjeve
té vitit 2017, dhe ka pasur té gjitha mjetet dhe mundésité ligjore kushtetuese pér t’i ulur partité dhe
pér té mos lejuar kété lloj bojkoti té parlamentit né momente shumé té réndésishme, e ritheksoj pa
u lodhur té miratimit té institucioneve mé té réndésishme té reformés né drejtési.

Té nderuar kolegé, mos harroni se opozita qé éshté né rrugé ka bojkotuar gjashté momentet
mé té réndésishme té reformés né drejtési. Nuk éshté rastési, sepse jané data ligjore kushtetuese
dhe veprime konkrete té pércaktuara dhe té regjistruara né procesverbalet e kétij komisioni. Né
kété kuadér edhe ky argument nuk géndron dhe nuk plotéson até argument gé sjellin kolegét
firmétaré, sepse shtyrja e datés sé zgjedhjeve nuk ka ofruar dialog, alternativé dhe zgjidhje, madje
ju e paté se c¢faré ndodhi né disa nga KZAZ-té e bashkive gé geverisen nga opozita. Pra, kjo éshté
pasqyrimi i fushatés sé shkatérrimit, mitingjeve dhe antimitingjeve qé ka béré opozita.

Té nderuar kolegé, né€ fagen 8 thuhet: “Presidenti i Republikés ka ndjekur t€ gjitha protestat
e zhvilluara nga forcat opozitare dhe provokimet e béra nga maxhoranca”.

Té nderuar juristé dhe jojuristé né komision, ne jemi Komisioni pér Céshtjet Ligjore,
Administratén Publike dhe té Drejtat e Njeriut, kush ka béré protesta té dhunshme dhe antimitingje,
maxhoranca apo opozita?

Eshté interesante edhe né paragrafét 2 dhe 3 né fagen 8 thuhet: “Presidenti ka ndjekur té
gjitha protestat e zhvilluara nga forcat opozitare dhe kundérpérgjigjet me antimitingje té
maxhorancés”. Mé fal, por né njé dokument arsyetimi qé€ 1 pérgjigjet Komisionit té Ligjeve uné
mendoj se Presidenti duhet té géndrojé larg analizés sé mitingjeve té shumicés dhe antimitingjeve
té pakicés, pra ai duhet té japé argumente kushtetuese qé rrézojné, nése éshté né gjendje, té gjitha

argumentet gé kané sjellé né arsyetimin e tyre firmétarét. Si mund té thuhet thirrje kércénuese té

maxhorancés? Cilat jané thirrjet kércénuese té maxhorancés? Kush ka béré thirrje pér djegie, pér
konflikt dhe pér mosbindje civile? Kush ka kércénuar policiné? Kush ka bllokuar Kryeministrin
dhe qytetarét e tjeré? Né kété kuadér vlerésoj se Presidenti edhe né arsyetimin gé sjell i ka
kapércyer kompetencat e tij pér té gené neutral dhe mbi palét.

Pérvec marrjes sé kompetencave pér vlerésimin e késaj situate politike, lexoni paragrafin
4, ku merr kompetencat e prokurorisé dhe thoté: “Pérdorimi i mjeteve teknike nga Policia e Shtetit
€shté reagim jo proporcional”. Ju e dini g€ pér t€ gjitha protestat e dhunshme té zhvilluara nga
opozita né rrugé ka vendngjarje, ka procedime penale, ka persona gé jané nén hetim, por ka edhe
njé organ té prokurorisé, té cilin ne e kemi organizuar dhe funksionon né bazé té ligjit i pavarur
dhe i shképutur nga politika. Pra, éshté ky organ gé duhet té thoté nése veprimet e Policisé sé
Shtetit népér mitingje dhe antimitigje, gé ka béré opozita, jané reagime propocionale apo
jopropocionale dhe nuk éshté Presidenti i Republikés, ai nuk mund té marré kompetencat e
prokurorit té ¢céshtjes apo té prokuroréve, megenése ka disa ¢éshtje.

Té nderuar kolegé, né kérkesén qé paragesin kolegét firmétaré éshté pranuar se ka disa
raste té shtyrjes sé zgjedhjeve, ku pérmenden dy raste, si né zgjedhjet e vitit 2007. Mua mé vjen
keq se né arsyetimin gé sjell Presidenti i Republikés nuk pérmend njé fakt, qé né rastin kur jané
shtyré zgjedhjet e vitit 2007 ishte parlamenti ai gé ka béré ndryshimin né Kodin Zgjedhor, ku ka
parashikuar njé dispozité kalimtare pér ndryshimin e datés sé zgjedhjeve. Pérse e them kété? Né
rast se kolegét firmétaré té kérkesés pér nisjen e procedurés pér shkarkimin e Presidentit té
Republikés parashtrojné té gjitha argumentet ashtu sic¢ jané, né arsyetimin gé sjell Presidenti i
Republikés dhe konkretisht né paragrafin e paré té fages 11, ku pérmendet shtyrja e datés sé
zgjedhjeve té shkurtit té vitit 2007, nuk pérmend faktin gé parlamenti ishte ai gé béri ndryshimin
né Kodin Zgjedhor, i cili u miratua me 84 vota dhe mé pas e ka dekretuar Presidenti. Né rastin
konkret Presidenti ka marré kompetencat e parlamentit.

Ne jemi republiké parlamentare, nése partité politike bien dakord gé té shtyhen zgjedhjet,
gjithmoné brenda kuadrit kushtetues, kété nuk duhet té harrojmé, se edhe kétu éshté brenda kuadrit
kushtetues dhe afateve kushtetuese, ndryshimi béhet, por béhet nga partité politike. Pra nuk mund
té kapércehet parlamenti dhe kjo kompetencé té merret nga Presidenti i Republikés.

Neé vitin 2017 shtyrja éshté béré me njé javé, nga 18 gershori mé 25, pra jemi brenda afateve

kushtetuese. Kété e kané béré partité politike dhe kjo éshté tradité. Pra, kéto argumente nuk

pérmenden, por anashkalohen né arsyetimet e sjella. Né kété kuadér me kété argument dhe me
kété ményré té trajtimit té problemit Presidenti ka marré kompetencat e parlamentit.

E fundit, zoti kryetar, po i rikthehem pérséri shkresés gé ju keni marré nga sekretarja e
pérgjithshme. Té nderuar kolegé, a mund té mé thoni se si mund ta lexojmé paragrafin e
parafundit, si kércénim, si shantazh apo si térhegje vémendje pér parlamentin né njé republiké
parlamentare?

Zonja Ornela Zonja thoté: “Presidenti i Republikés garanton Kuvendin e Shqipéris€ se
éshté né detyré, i gatshém dhe me pérgjegjési té ploté pér té ndérmarré té gjitha vendimet e
réndésishme g€ do té diktojé situata dhe interesi mé€ i miré€ 1 vendit”. Cfaré do t& thot€ me kété?
Cfaré mesazhi u jep 140 deputetéve té Kuvendit té Shqipérisé? Kujt i shérben né kété rast?

Uné nga ana juaj dua gé, né respekt té Kushtetutés, por edhe pér faktin se jemi republiké
parlamentare, se jemi njé institucion serioz, se jemi njé komision gé ndjekim dhe shqyrtojmé
procedurat, me té drejté e tha edhe zoti Fino, zonjés Ornela Zonja t’i jepet njé pérgjigje, por edhe
t’1 kérkohen sqgarime.

Ky éshté precedent shumé denigrues, fyes jo vetém kushtetues, por edhe njé precedent i
rrezikshém qgé njé zonjé godet parlamentin dhe jep njé pérgjigje té tillé. Presidentin edhe mund ta
kuptoj, sepse e ka humbur unitetin e paléve dhe nuk éshté mbi palét, por stafin e presidentit nuk e
kuptoj.

Té nderuar kolegé, né fund té fjalés sime dua té theksoj se institucionet ndérkombétare
kané dalé publikisht, ku vlerésojné protestat pagésore dhe né njé shogéri demokratike jané té
nevojshme, t& lejueshme dhe askush nuk mund t’i pengojé, por nga ana tjetér kané kérkuar qé té
respektohet vullneti i zgjedhésve né datén 30 gershor. Por nuk e kuptoj se si mund té anashkalohet
njé gjé e tillé né argumentin e 8-té té Presidentit t&¢ Republikés ku thuhet: “Zhvillimi i zgjedhjeve
né datén 30 gershor pa pjesémarrjen e opozités do té shénonte ngrirjen e progresit té integrimit
europian”.

Té nderuar kolegé, pér ne, pér té gjitha partité qé garojné dhe pér té gjitha subjektet qé jané
né garé, e réndésishme éshté standardi i zgjedhjeve. Pra, zgjedhjet té jené me standarde, té jené té
lira, qytetarét té mos ndihen té intimiduar e té kércénuar, té shkojné né gendrén e votimit, té votojné
dhe vota e tyre té numérohet ashtu si¢ hidhet. Kjo éshté pérgjegjési qé ka geveria, komisionerét

dhe e gjithé administrata zgjedhore.

Pérgjegjésia gé ka Presidenti éshté té getésojé partité opozitare, si¢c e getésoi opozitén
pérpara parlamentit kur i tha: “Shpérndahuni, mos ushtroni dhuné!”. Pra, paska autoritet qé té
dégjojé té dy liderét dhe té tjerét dhe té garantojé qytetarét qé né datén 30 gershor, né orén 07:00
té ndihen té liré dhe té votojné. Presidenti do té jeté ai gé do té garantojé, si¢ pushoi protestén
dhe dhunén te Kuvendi ¢do njeri gé do té cenonte zgjedhjet.

Kolegé té nderuar, e fundit.

Mé falni, se po dal jashté késaj!

Né vitin 2017 ne kemi miratuar ndryshime né Kodin Penal. A e dini ju se ato ndryshime
jané béré me mirékuptimin dhe me kérkesén e opozités gé éshté né rrugé? Ato ndryshimet pér
krimet elektorale duhet t’i njohin t€ gjithé. Do t€ doja g€ né arsyetimet q€ tha Presidenti 1
Republikés té kishte njé fjalé pér t€ gjithé protestuesit pér t'u théné: “TE respektohet Kodi
Zgjedhor, Kodi Penal”, sepse dénimet aty nuk jané as dénime me gjobé, as 3 muaj, as 6 muaj,
por jané dénime me 3, 5, 7 dhe 8 vjet burgim.

E dyta, ligji pér dekriminalizimin éshté béré nga ajo opozité gé éshté né rrugé. Té nderuar
kolegé, e dini ju se kushdo gé éshté né procedim penal pér krime elektorale dhe dénohet se nuk
“puth” mé né administratén publike! Nuk mund t€ punojé mé as né administratén gendrore, as né
até vendore. Edhe kété duhej ta kishte theksuar Presidenti.

E treta, té gjithé ata gé duan té kandidojné pér kryetaré té késhillave bashkiake, pér
kryetaré bashkish, pér deputeté, po té kené ndjekje dhe procedime penale pér krime elektorale i
kap ligji pér dekriminalizimin? Kété javé njerézit duhet t’1 sqarojmé qé t€ mos béhen “mish pér
top” pér interesa té njérit apo té tjetrit lider t& opozités gé éshté né rrugé, sepse ua djegin karrierén
e tyre pérjetésisht, pérvec vuajtjes sé njé dénimi. Prandaj né kété kuadér, pér ta pérmbyllur, dua
té theksoj:

E para, zoti kryetar, do té kérkoja gé té bénim njé shkresé né emrin toné pér sekretaren e
Pérgjithshme.

E dyta, besoj se té gjithé qytetarét kan€ mundési t’i lexojné, t’i dégjojné edhe arsyetimet
e Presidentit, edhe arsyetimet e kolegéve.

Ulsi Manja - Faleminderit, zonja Hysi!

Né fakt, lidhur me pérgjigjen e Presidentit, u mora vetém me anén formale té respektimit
té nenit 112/2 i Rregullores dhe jo me pérmbajtjen e asaj shkrese. Natyrisht, né fund edhe uné

pérvec drejtimit té mbledhjes sé komisionit si ¢do koleg kam edhe té drejtén e fjalés, kam edhe

uné mendimin tim, kam edhe té drejtén e votés. Né fund do té merrem edhe me pérmbajtjen e
pérgjigjes gé ka sjellé Presidenti.

E ka kérkuar fjalén pér diskutim, zonja Mara.

Do t’ju lutesha kolegéve, cilido qé do ta kérkojé fjalén pér diskutim, té fokusohet tek
objekti i kérkesés sé 55 kolegéve deputeté pér shkarkimin e Presidentit té Republikés.

Aurora Mara - Faleminderit, zoti kryetar!

Marr shkas nga fjala e zonjés Hysi. E komplimentoj pér analizén shumé profesionale
qé béri, si dhe na ndihmoni ne té tjerét gé té mos zgjerohemi shumé né analizén profesionale e
juridike.

Té nderuar kolegé, diskutimi pér akte e veprime té figurave té réndésishme si Presidenti,
éshté jo i lehté pér té gjithé ne, por me pérgjegjshméri duhet té jemi shumé racionalé.

Né radhé té paré, detyra joné éshté té respektojmé ligjet dhe Kushtetutén né ¢do fushé, té
mbrojmé t€ drejtat dhe lirit€ themelore si¢ €shté e drejta e votés, e drejta pér t’u zgjedhur dhe
pér té zgjedhur. Jemi né njé moment kur duhet t’i déshmojmé jo vetém njeri-tjetrit, por té gjithé
botés se nuk jemi t€ zotét vetém t& miratojmé ligje, por edhe t’i respektojmé ato.

Disa nga arsyet e paragitura nga Presidenti né pérmbajtje kané géllim té miré, por momenti
i reflektimit té Presidentit ishte i gabuar. Institucione si Presidenti nuk mund té gabojné as né
kohé, sepse pasojat jané shumé té rénda, si¢ treguan edhe aktet gé ndodhén pas reflektimit té
Presidentit.

Nga ana juridike dhe kushtetuese éshté shumé e garté se dekreti nuk ka vend. Arsyet u
listuan shumé bukur edhe nga kolegét parafolés. Por shumé e réndésishme éshté nga ana morale
dhe e pérgjegjésisé sé kétij dekreti. Presidenti detyrén kryesore e ka té veprojé si buon padre
di famiglia,pra, njé baba i miré i familjes. Pikérisht kjo detyré kaq e réndésishme pér mendimin
tim mungoi, ose ndoshta nuk u menaxhua miré dhe né momentin e duhur. Pasojat ishin ato gé
ndodhén. Sollén akte té dhunshme. Pasojat e aktit jané té garta. Ne sot duhet té diskutojmé edhe
pasojat gé sjell akti.

Ulsi Manja - Faleminderit!

Zoti Hyseni e ka kérkuar fjalén.

Alket Hyseni - Faleminderit, zoti kryetar!

Sé pari, dua té sjell né vémendjen e kolegéve aspektin procedural té kthimit té pérgjigjes

sé Presidentit té Republikés, pérgjigje gé né gjykimin tim éshté e munguar. Kuvendi i Republikés

sé Shqipérisé, Komisioni i Ligjeve i ka dérguar né shkresé Presidentit t&é Republikés dhe
Presidenti i Republikés nuk ka kthyer pérgjigje. Mos té konfondojé situatén e njé shkresé
administrative nga sekretari i Pérgjithshém. Né kété rast kemi njé proceduré kushtetuese, qé
pérgjigjet vetém Presidenti i Republikés. Nga ky fakt uné mendoj se Presidenti i Republikés éshté
larguar nga funksioni i tij. Presidenti i Republikés éshté né mungesé té kryerjes sé detyrés sé tij
kushtetuese. Nuk i pérgjigjet Kuvendit té Republikés sé Shqipérisé né njé proceduré shkarkimi.
Sa do e zonja, té jeté kjo zonja, uné mendoj se nuk e zévendéson dot Presidentin e Republikés
pér t’i dhéné pérgjigje Kuvendit té Republikés sé Shqipérisé. Ajo gé mund té béjé ajo éshté gé
Departamenti i Administratés Publike té fillojé njé proceduré disiplinore pér njé népunés té larté
té administratés, i cili bén komente politike dhe fyerje té deputetéve té Kuvendit. Pjesa tjetér nuk
pérbén proceduré.

Zoti Kryetar, kjo éshté shkresé, nuk duhet té¢ administrohet si pérgjigje e Presidentit té
Republikés. Ju ftoj dhe ju qé€ té€ korrigjoni emértimin “pérgjigje e Presidenti, sepse &shté “né
mungesé té pérgjigjes”. Duhet t& evidentohet nga relatorét né raport q€ Presidenti i Republikés
nuk i éshté pérgjigjur Komisionit té Ligjeve. Kjo ishte sa pér proceduré.

Mé lejoni té them dy komente té miat, sé pari né dimensionin politik, sé dyti né
dimensionin kushtetues- juridik. Né aspektin politik, nuk jam komod dhe nuk do té déshiroja kurré
gé té diskutojmé né Republikén e Shqipérisé njé proceduré impeachment-i pér Presidentin e
Republikés, sepse sado qé éshté proceduré térésisht kushtetuese mendoj se nuk éshté komode
pér njé shtet té arrijé né kété piké, por duke u gjendur né kéto kushte, kur njé President nuk éshté
mé Presidenti i Republikés, prandaj éshté ky parashikim kushtetues, na pélgen apo jo ne, jemi té
detyruar ta béjmé kété gjé, jo se cenohet ndonjé interes personal i secilit nga deputetét e
Komisionit té Ligjeve, as i kolegéve té tjeré gé kané nénshkruar kété gjé, por , sepse kétu po
cenohet principi bazé i shtetit, po cenohet parlamentarizmi, Kushtetuta e Republikés sé Shqipérisé.
Cili éshté ky President i Republikés gé té iluminoj ndonjé nga kolegét, gé mund ta keté harruar
ose nuk e di nga periudha para se té ishte pjesé e Kuvendit se kush éshté ky President? Q& né
momentin gé u zgjodh dhe pa marré detyrén, njé rast i paprecedent né té drejtén kushtetuese
botérore Presidenti i Republikés béri fushaté elektorale. Megjithaté ne nuk komentuam, sepse
politikisht éshté problemi i tij, le ta marré kété ngarkesé. Edhe pse éshté nonsens kushtetues gé
njé President i zgjedhur té dalé me famuj politiké (t&é mos harrojmé se béri thirrje pér armatosje)

né momentin qé zgjidhesh, ke marré atributet e Presidentit. Ashtu si¢ ka precedenté pér deputetét,

té cilét né momentin gé zgjidhen, menjéheré duhet té marrin profilin e deputetit dhe kané
automatikisht pérgjegjési direkte gé kur ua jep Komisioni Qendror i Zgjedhjeve, ashtu sic
Presidentit ia dha parlamenti, ai parlament gé né gjykimin e tij ishte legjitim. Patjetér gé ishte
legjitim, sepse Kushtetuta késhtu e parashikonte.

Nga ana tjetér, vazhdojmé me lévizjet politike té kétij Presidenti. Rast tjetér i paprecedent
kur bashkéshortja gé duhet té ishte Zonja e Paré e Presidencés, u bé lidere e forcés politike qé
kishte Presidenti dhe pavarésisht se Kushtetuta kétu nuk e parashikon njé rast té tillé, kétu béhet
fjalé gé, edhe pse politikisht, ka shkelje té Kushtetutés, nga piképamja juridike nuk ka, dhe ne nuk
e kemi kontestuar kété fakt, ndonése, si¢ e thashé, rasti éshté i paprecedent. Mé gjeni vetém njé
rast tjetér, e kétu flas pér demokracité, nuk flas sistemet autoritare. Nuk ka.

Pér té vazhduar me térésiné e veprimeve té Presidentit té Republikés né vijimési, té drejtén
e tij pér té votuar kahun e vet politik, por jo pér té mbajtur géndrime té hapura publike ndaj njé
kahu politik. Pse? Sepse kété ia ndalon Kushtetuta e Republikés sé Shqipérisé gé né fillim, kur
pércakton se kush éshté Presidenti. Neni i paré i dispozités pér Presidentin e Republikés pércakton
se ai éshté pérfagésues i unitetit té popullit. Po si mund té jesh pérfagésues i unitetit té popullit,
kur bén komente politike?

Ka edhe plot e plot argumente té tjera politike sa i takon diskutimit politik.

Uné nuk do té zgjatem shumé, sepse mjaft nga kolegét i kané pérmendur, por jam i bindur
se as opinioni publik nuk ka nevojé té dégjojé argumente politike, se pérse ky President nuk éshté
mé Presidenti i Republikés sé Shqipérisé dhe nuk e pérfagéson mé unitetin e popullit.

Pér té kaluar te debati kushtetues e juridik, ne thamé se Kushtetuta parashikon rastet e
shkeljes sé réndé té Kushtetutés apo rastet e kryerjes sé njé krimi té réndé. Nése ka skepticizém se
cilat jané shkeljet e rénda, uné ia béj me dije, me modestiné time juridike, kujtdo gé mund té
dégjojé dhe kujtdo gé mund té mbajé shénim. Shkelje e réndé kushtetuese éshté ¢do gjé gé cenon
kété Kushtetuté. Cdo veprim direkt e indirekt, por edhe ¢cdo mosveprim i Presidentit té Republikés
né pérmbushje té detyrave té tij kushtetuese.

Pse jané t€ rénda? Le t’1 rendisim pér njé moment.

A éshté i réndé cenimi i parimit t& parlamentarizmit, mbi té cilin fillon Kushtetuta e
Republikés sé Shqipérisé, kur Presidenti nuk njeh autoritetin e kétij parlamenti, parlament i cili ia

ka dhéné mesazhin politik? Nése uné do té isha né pozitén e Presidentit té¢ Republikés, sot do té

kisha dhéné doréhegjen. Njéqgind vota, njégind shuplaka njé Presidenti gé zgjidhet nga parlamenti,
jané mé se t€ mjaftueshme pér t’i dhéné mesazhin politik e juridik, q€ ai duhet té mos jeté mé.

Nése do té ishte njé President i zgjedhur nga populli, dakord, do té priste verdiktin e
Gjykatés Kushtetuese, pas hapit té paré té parlamentit, por ky President éshté zgjedhur nga
Kuvendi. Ky nuk e ka mé mbéshtetjen e Kuvendit, qofté edhe me rezoluté. Né vijim té késaj
procedure, le té shikojmé dhe le t& urojmé té mos jeté e vérteté gé i ka béré kéto shkelje, por uné
ju garantoj se jané, sepse nuk do ta kishim nisur kété proceduré, né té cilén uné jam njé nga
firmétarét. E kemi gjykuar miré. Nuk jemi nxituar. Nuk jemi té verbér politikisht. Kemi pasion
politik, por asnjéheré nuk e ngatérrojmé pasionin politik me detyrimin toné kushtetues.

Kemi paré se detyrimi kushtetues éshté i pari né kété rast, prandaj e kemi filluar
procedurén, sepse jemi totalisht té bindur se gjendemi pérpara shkeljeve té rénda.

A &shté shkelje e réndé t’i heqésh qytetaréve t&€ drejtén pér zgjedhje periodike, pér t&
zgjedhur pérfagésuesit e tyre né pushtetin vendor? Pérpjekje éshté, tentativé éshté nga ana e
Presidentit, sepse po ta kishte kryer do té ishte edhe mé e réndé, por fakti gé bén tentativa né
kundérshtim me kompetencat e tij kushtetuese, éshté shkelje e réndé.

Cilat jané kompetencat? Kushtetuta i parashikon garté. Né nenin 92 ka kéto kompetenca,
dhe i rendit. Né nenin mé poshté, thoté: “Presidenti i Republikés nuk mund té ushtrojé asnjé
kompetencé qé nuk i njihet nga neni i mésipérm apo nga ligjet e zakonshme.”

Pér t€ ardhur te provat, Komisioni Hetimor do t’ju sjellé prova té genésishme, qé veté
Presidenti ka deklaruar: “Po, kam shkelur Kodin Zgjedhor, por jo Kushtetutén”.

Mijafton gé ka shkelur Kodin Zgjedhor, dhe kjo do té ishte e mjaftueshme, se né referencé
té€ nenit 94, thuhet: “I ndalohet ¢do kompetencé, qé s’e ka né Kushtetuté e né ligj”.

Pér mua éshté e mjaftueshme gé Presidenti té shkarkohet.

Por nuk jané vetém kéto. Jané njé térési shkeljesh kushtetuese, tashmé té parimit
kushtetues, jo politik, té unitetit, sepse éshté ana politike, por éshté edhe ana juridike, qé Presidenti
e ka shkelur.

Té dalé Presidenti i Republikés me letér zyrtare te partnerét tané, dhe t’u thoté se jemi para
njé puci institucional, si mund té konceptohet kjo nga piképamja kushtetuese?

Céshtje tjetér: si mund ta justifikojmé ne Presidentin e Republikés né kéto veprime té
cartura? Nése éshté i paafté, atéheré edhe kjo pérbén njé motiv shkarkimi. Pér ata kolegé gé nuk e

diné, paaftésia e Presidentit té Republikés... Por ne jemi té bindur se nuk ka ndodhur nga paaftésia,

por nga géllimi i garté, dhe géllimi duket gé nga gjeneza e veprimeve e deri én vijimin e veprimeve,
deri dhe né kété shkresé, qé njé népunés i administratés sé tij tenton t’i nis€ Kuvendit t€ Republikés
sé Shqipérisé.

Prandaj, té nderuar kolegé, le ta b&jmé serioz debatin. Ky nuk éshté mé debat politik, por
debat kushtetuese, dhe ne duhet té rrimé brenda kornizave kushtetuese.

E kemi nisur kété proces. Ftojmé té na bashkéngjitet kushdo gé mendon si ne, por kushdo
gé mendon ndryshe é&shté i liré té japé argumentet e tij, dhe né pérfundim té kétij procesi duhet té
kuptojé se vendimmarrjen do ta keté Kuvendi i Republikés sé Shqipérisé.

Mé voné ka edhe njé filtér tjetér, gé né kohén e duhur do té tregojé se kemi té drejté. Deri
atéheré, le té mos nxitohemi, por té gjykojmé me ftohtési, ashtu si¢ i ka hije njé pérfagésuesi té
popullit né Kuvendin e Shqipérisé.

Ju faleminderit!

Ulsi Manja — Faleminderit, zoti Hyseni!

Fjalén e ka kérkuar zoti Zeneli. Po, zoti Zeneli.

Alban Zeneli — Faleminderit, zoti kryetar!

Ky komision i nderuar e ka marré né shqyrtim nismén e 55 deputetéve. Nuk ndjehem miré
pér kété debat apo kété retoriké politike brenda sé majtés, sepse absolutisht gé kjo u ka sjellé
probleme té médha shqiptaréve gjaté kétyre 29 viteve, pavarésisht se paré nga aspekti im personal
apo nga aspekti i partisé nga uné vi, ndjehem miré.

Sé bashku me opinionin publik, uné vérej se debati President-geveri éshté debati tipik midis
té majtés dhe natyrés sé té majtés. Ishit ju, mbase jo té gjithé, por ishin disa nga ju socialistét, ata
gé e zgjodhét Ilir Metén President. Dikur ju e keni zgjedhur edhe Kryeministér, edhe Kryetar
Parlamenti, edhe ministér.

Nuk ia dha as Shqgipéria e as shqiptarét, mundésiné gé ia keni dnhéné Ilir Metés ju socialistét.
Kéto dhurata i ka marré vetém nga e majta, domethéné nga ju. N¢€ s’e kemi béré as Kryeministér,
as President...

(Ndérhyrje pa mikrofon)

Jua thashé: mua mé vjen miré gé e keni debatin mes jush, por ajo pér té cilén mé vjen keq,

éshté se debati juaj sjell absolutisht probleme pér Shqipériné e pér shqiptarét.

Gabimet e sé majtés dhe pérplasjet e dashuri-urrejtjes historike mes lideréve tuaj, nuk mund
té kthehen né€ kosto kaq t€ médha pér shqiptarét. Prandaj, s€ pari, ju duhet t’u kérkoni té falur
shqiptaréve né lidhje me gabimet tuaja historike.

Natyrisht, vota joné éshté edhe kundér Presidentit, edhe kundér Kryeministrit, sepse kété
lufté pér pushtet, si né rastin kur kané dashuri, ashtu edhe né rastin kur kané urrejtje, e kané
pérdorur vetém pér té marré pushtetin e pér té plackitur shqiptarét.

Faleminderit!

Ulsi Manja - Faleminderit, zoti Zeneli!

Zoti Alimadhi e ka kérkuar fjalén.

Adriatik Alimadhi — Faleminderit, zoti kryetar!

Uné jo mé kot ju kérkova shkresén tuaj drejtuar Presidentit. Né fakt, e kisha pér proceduré,
uné dua t’ju falénderoj pér pérmbajtjen qé keni pércjellé ndaj institucionit t& Presidentit, ¢ kam
singerisht kété, por e shoh me vend dhe vlerésoj kolegét né lidhje me shkresén e ardhur nga
Presidenca, gé gjuha e pérdorur nuk éshté gjuhé juridike, ligjore dhe kushtetuese. Kétu thuhet:
“Eshté njé proces i rremé&”, uné nuk e di se si mund t& pérdoret njé gjuhé e tillé né institucionin e
Presidencés. Pra, e shoh me vend debatin gé nisi nga kolegét, qé kjo nuk éshté njé pérmbajtje dhe
njé shkresé nga njé institucion shumé i réndésishém. Uné jam shumé dakord me té gjitha faktet
ligjore dhe kushtetuese, gé ngritén té gjithé kolegét. Uné jam me ju dhe ju mbéshtes plotésisht, por
ajo qé dua t’ju them &éshté€ se pérmbajtja ose sjellja politike n€ kété rast nuk &shté né€ pérputhje me
interesin kombétar dhe mé duhet t¢ mbaj njé géndrim timin politik, ku votoj kundér késaj
procedure.

Ulsi Manja- Faleminderit, zoti Alimadhi!

Fjalén e ka zoti Gjoni.

Ralf Gjoni- Kam njé koment.

Uné jam dakord me parafolésit dhe me kolegét pér fyerjen qé i béhet parlamentit dhe kétij
komisioni pérmes késaj shkrese té sekretares sé Pérgjithshme té Presidencés, por dua té ndalem te
njé problem gé ngriti zonja Hysi, e cila u shpreh se nuk ka shans gé té shtyhen zgjedhjet, pérvec
rasteve kur ka marréveshje politike...

(Ndérhyrje pa mikrofon)

Zonja Hysi, ju e dini shumé miré, madje mé miré se uné, se marréveshjet politike nuk jané

té parashikuara as me Kushtetuté dhe as me ligj pér té shtyré zgjedhjet. Prandaj, u lutem relatoréve

gé ta evidentojné né raportin e tyre faktin qé zgjedhjet nuk mund té shtyhen kur jané dekretuar njé
heré. Me kété jemi dakord té gjithé dhe nuk ka asnjé dyshim pér kété. Né emér té kétij komisioni,
u lutem relatoréve qé té pérgatisin té gjitha argumentet kushtetuese pér té evidentuar shkeljen
kushtetuese, duke géndruar larg ¢do interpretimi politik, sepse kétu ka shumé interpretime té tilla,
ku ne duhet té jemi té ftohté nga ¢do lloj morali apo ¢do Iloj emocioni dhe té bazohemi vetém né
ligj e Kushtetuté. Nése nga ky komision dhe nga votimi né seancé do té vendoset gé té ngrihet
komisioni hetimor, atéheré do t’i takojé Gjykatés Kushtetuese té re pér ta gjykuar kété.

Ulsi Manja — Faleminderit, zoti Gjoni!

Person — Zoti Gjoni, ne e dimé gé debati prodhon ide dhe mendime. Né kapitullin e
Kushtetutés, Peridentitit, té gjithé kemi eksperienca dhe e dimé té gjithé, i jepet e drejta té dekretojé
datén e zgjedhjeve dhe jo ta zhdekretojé datén e zgjedhjeve. Kjo &shté shumé e garté.

Ulsi Manja — Zonja Hysi e ka fjalén pér proceduré.

Vasilika Hysi — Zoti Gjoni, uné nuk thashé gé zgjedhjet shtyhen. Zgjedhjet do té béhen
me 30 gershor dhe detyra joné, sikurse e kam theksuar, éshté..., por fakti gé Presidenti, né
arsyetimet e veta, pérmend qé ka pasur raste té shtyrjes sé zgjedhjeve, thashé qé éshté béré me
ndryshim ligjor.

Ulsi Manja- Faleminderit, zonja Hysi!

Fjalén e ka zonja Bushka. Pastaj fjalén e ka zoti Shameti dhe né fund do té flas uné.

Klotilda Bushka- Faleminderit, zoti kryetar!

| dégjova me shumé vémendje té gjithé kolegét. Pér efekt té procedurés mé duhet gé né
radhé té paré té fokusohem te ¢éshtja e rendit té dités, kjo edhe pér opinionin publik. Ne sot nuk
po diskutojmé kétu vlefshmériné ose jo té dekretit té Presidentit t¢ Republikés, por jemi duke
diskutuar, si Komision i Céshtjeve Ligjore, kérkesén e 55 deputetéve té parlamentit té Republikés
sé Shqipérisé sa i takon shkarkimit té Presidentit apo fillimit t& njé procedure té shkarkimit nga
detyra té Presidentit t&€ Republikés si pasojé e njé shkeljeje té réndé kushtetuese, pér té gjitha ato
arsye gé kolegét tané kané paragitur né kérkesén e tyre. Né fakt, e vérteta éshté qé materializimi i
shkeljes, gé éshté kryer nga Presidenti, si¢ kané vlerésuar 55 kolegét tané deputeté, &shté népérmjet
dekretit, por ne, si Kuvend, né kuadér té nenit 1 té& Kushtetutés, ku sovraniteti né Republikén e
Shqipérisé ushtrohet népérmjet pérfagésuesve té zgjedhur prej popullit, té cilét jané né Kuvend, e
kemi théné qarté njézéri né seancén plenare té fundit, me njé rezoluté té votuar dhe té mbéshtetur

nga 100 deputeté, se ky dekret &shté njé akt absolutisht i pavlefshém dhe éshté njé akt nul i nxjerré

jashté tagrit kushtetues gé ka Presidenti pér té anuluar ditén e zgjedhjeve. Ne kemi réné dakord
politikisht me kété géndrim dhe nuk mendoj se tani éshté momenti té flasim pér dekretin, por duhet
té flasim pér kérkesén e té gjithé deputetéve, té cilét, duke u nisur nga ky akt i Presidentit, pér
anulimin e datés sé zgjedhjeve vendore té 30 gershorit 2019, kané vlerésuar se kemi té béjmé me
shkelje té rénda té Kushtetutés, qé parashikohen garté né nenin 90, pika 2, té Kushtetutés, i cili i
jep té drejtén jo mé pak se ¥ sé anétaréve té Kuvendit té Republikés sé Shqipérisé gé té kérkojné
fillimin e procedurés sé shkarkimit té Presidentit té Republikés né rast se pretendohet se Presidenti
ka kryer njé shkelje té réndé kushtetuese ose ka kryer njé krim té réndé. Sot kérkesa e paraqitur
nga kolegét éshté pér njé shkelje té réndé kushtetuese. Ne si Komision i Céshtjeve Ligjore kemi
pér detyré té vlerésojmé nése kérkesa éshté paragitur sipas parashikimeve té Kushtetutés, neni 90
pika 2, dhe sipas procedurés pérkatése, qé parashikon Rregullorja e Kuvendit, neni 112, pika 2, i
cili parashikon té gjithé hapat proceduralé dhe veprimtariné parlamentare gé ndérmerr Kuvendi
kur paragitet njé kérkesé e tillé. Uné, si relatore, cmoj gé kérkesa nga piképamja formale
procedurale éshté paragitur né ményré té rregullt, pasi nuk éshté paraqitur nga numri minimal i
anétaréve té Kuvendit gé kérkohet té paraqgitet kjo kérkesé, por nga njé numér shumé i madh, 55
deputeté nga 35 gé duhet té ishte minimumi. Kjo éshté njé kérkesé e paraqitur ashtu si¢ e
parashikon Rregullorja e Kuvendit dhe éshté futur né procedurén parlamentare sipas parashikimit
té nenit 112, pika 2, té Rregullores, i cili thoté se Kryetari i Kuvendit, pasi merr kérkesén pér
fillimin e procedurés sé shkarkimit té Presidentit dhe dokumentet shogéruese té saj, ia pércjell
kérkesén Komisionit pér Céshtjet Ligjore, Administratén Publike dhe té Drejtat e Njeriut, i cili
brenda 15 ditéve i paraget Kuvendit raportin dhe propozimin e tij pér ngritjen ose mosngritjen e
njé komisioni hetimor. N& rast se kérkohet nga Presidenti i Republikés pér t’u shprehur né
Komision, Komisioni éshté i detyruar ta dégjojé até, duke i I&né njé kohé t& mjaftueshme pér
pérgatitjen e mbrojtjes dhe dhénien e sgarimeve. Né pérputhje me kété parashikim té Rregullores,
me té drejté, zoti Manja, né cilésiné e kryetarit té Komisionit té Ligjeve, ka kérkuar gé té zbatohet
e drejta e Presidentit, nése do té déshirojé, té dégjohet né kété seancé. Jam dakord me até qé tha
zoti Hyseni, gé ne nuk kemi njé pérgjigje té Presidentit t¢ Republikés, por kemi pérgjigje té njé
népunési té institucionit té Presidencés, né njé gjuhé joetike, mé vjen keq ta them dhe ta konstatoj,
té papranueshme pér njé institucion, né nivelin e réndésisé, nga mé té réndésishmit né vend dhe
nuk mund pranohet njé gjuhé therése, ironike, fyese, pérgmuese jo vetém ndaj deputetéve, né fakt,

ndaj atyre gé ushtrojné sovranitetin e popullit, por, si¢c duket, parimi i sovranitetit té popullit kur

pretendohet qé népérkémbet nga Presidenti i Republikés, pse mos ta népérkémbin edhe népunésit
e tjeré dhe stafi?! Uné gjykoj se kétu éshté problemi, dhe ky komision duhet ta vlerésojé me shumé
seriozitet kérkesén e deputetéve, sepse, pérvegse nga piképamja formale-procedurale, duhet té
gjykojé: a vjen kérkesa né Kuvend pér shkarkimin e Presidentit né pérputhje me ato gé parashikon
Kushtetuta, pér sa i takon thelbit té asaj qé kérkohet? Dhe né thelb té asaj gé kérkohet béhet fjalé
pér shkelje té rénda. 55 kolegét tané deputeté, por edhe ata, gé votuan rezolutén né lidhje me kété
dekret né seancén e kaluar, kané vlerésuar se Presidenti ka cenuar réndé parimin e ushtrimit té
sovranitetit nga populli; Presidenti me dekret ka zgjatur mandatin e organeve té geverisjes vendore
tej mandatit té tyre 4-vjecar, qé parashikon Kushtetuta, kané vlerésuar gé kompetenca e Presidentit,
né lidhje me zgjedhjet, éshté vetém té caktojé datén e zgjedhjeve e dhéné kjo né Kushtetuté dhe
né Kod Zgjedhor, dhe jo ta ndryshojé, ta shfugizojé apo ta anulojé kété daté. Duke anuluar datén
me dekret, Presidenti ka tejkaluar kompetencat e tij, dhe jo vetém, por kolegét tané deputeté,
kérkuesit kané gartésuar né kérkesén e tyre faktin gqé anulimi i datés sé zgjedhjeve vjen kur procesi
zgjedhor éshté realizuar né 85% té tij, sot jemi né 90% té tij, pra duke vlerésuar se duhen marré né
konsideraté pasojat gé sjell akti pér anulimin e datés sé zgjedhjeve vendore, sepse nuk jané pasoja
té lehta, qofté pér té drejtat e shtetasve pér té votuar, qofté pér subjektet zgjedhore, gofté ato
ekonomike, té cilat vijné si rrjedhojé e realizmit té njé procesi, i cili ka nisur, pér hir té sé vértetés,
gé né néntor té vitit 2018, kur Presidenti nxori té vetmin akt té ligjshém né lidhje me zgjedhjet
vendore té vitit 2019; dekretin gé caktoi, se zgjedhjet do té béhen mé 30 gershor 2019.

Gjithashtu, kolegét tané, gé kané paraqitur kérkesén pér shkarkim, pretendojné, vlerésojné
dhe arsyetojné né kérkesén e tyre se akti i Presidentit ka cenuar mundésiné e zgjedhésve pér té
zgjedhur, mundésiné pér té pasur njé geverisje lokale népérmjet zgjedhjeve dhe népérmjet vullnetit
té popullit.

Gjithashtu, kolegét tané jané ndalur edhe né pasojat gé ka sjellé akti. Pér sa u pérket
pasojave, kolegét arsyetojné se Presidenti, duke marré tagrat té sovranit dhe té Kuvendit ka
ushtruar njé pushtet té pakufizuar ekzekutiv, pérkundér natyrés gé ka Presidenti né njé republiké
parlamentare, duke anuluar arbitrarisht datén e zgjedhjeve, pasi nuk dua t’i pérséris tashmé
argumentet gé thané kolegét. Zonja Hysi e pérmendi shumé qgarté faktin e tradités parlamentare né
rastet e méparshme té viteve 2007 dhe 2017, por nuk jemi fare né situata té tilla t& ngjashme.
Prandaj themi se arbitrarisht &shté anuluar data e zgjedhjeve, éshté cenuar parimi i periodicitetit té

zgjedhjeve; &shté cenuar parimi i ushtrimit té pushtetit né shtet nga njé geverisje gé del nga

zgjedhje té lira (pra po citoj té gjitha argumentet e kérkesés pér shkarkim, ato qé kané té béjné me
thelbin, me shkeljen kushtetuese); éshté cenuar parimi i kushtetutshmérisé dhe ligjshmérisé dhe
éshté nxjerré akt né kundérshtim té hapur flagrant, me Kushtetutén dhe me ligjet, duke sjellé si
pasojé cenimin e parimit té drejtés sé qytetaréve si sovrané pér té zgjedhur dhe pér t’u zgjedhur.
Né thelb, kéto shkelje pa diskutim gé meritojné njé hetim nga njé komision hetimor, sepse jané
shkelje, té cilat, ashtu si¢ analizohen dhe vlerésohen né kérkesén e paraqitur nga kolegét tané,
shumé té rénda té Kushtetutés. Mendoj se té gjithé biem dakord gé dekreti i Presidentit pér
anulimin e datés sé zgjedhjeve ishte njé shkelje e réndé e Kushtetutés, por duhet analizuar né
piképamjen e shkeljes gé ka té béjé me shkarkimin e Presidentit, sipas procedurave gé parashikon
Rregullorja e Kuvendit.

Kam njé pérgjigje pér zotin Zeneli. Zoti Zeneli, uné nuk mendoj se éshté argument fakti qé
kjo é&shté njé retorik brenda sé majtés. Mendoj se si pér té majtén, si pér té djathtén, si pér ¢do kah
politik, kushdo qofté President, kushdo qofté titullar i shtetit, né qofté se ka béré njé shkelje té
réndé kushtetuese, té gjithé jané té barabarté para ligjit dhe kétu nuk béhet fjalé pér té vlerésuar
thjesht njé kérkesé dhe pér té béré njé proceduré. Ne kétu kemi detyré pér té gené té pérgjegjshém
gé kur béhet fjalé pér cenim té rendit kushtetues, kérkesén e drejté té ligjshme té 55 kolegéve
deputetéve, gé legjitimohen ta ngrené kété kérkesé ta marrim né shqyrtim dhe ta vlerésojmé me
seriozitet dhe me pérgjegjshmeéri.

Dua té ndalem né lidhje me thelbin vetém te 2 ¢éshtje. Thamé se kemi té béjmé, né
kuptimin formal procedural, me njé kérkesé gé bazohet né Kushtetuté dhe né Rregulloren e
Kuvendit, té kolegéve tané deputetét pér fillimin procedurés pér shkarkimin e Presidentit. Kemi
vlerésime né kérkesén e paraqitur pér shkelje kushtetuese, té cilat, né thelb, jané té tilla qé duhet
t’1 nénshtrohen njé hetimi nga komisioni hetimor, por patjetér duhet t€ konstatojmé kétu qé, né
gofté se argumentet e paragitura né shkresén qé ka ardhur si pérgjigje dhe gé éshté firmosur nga
njé pérfaqésues i stafit té Presidenceés, gé Ky dekret éshté nxjerré pér té ndaluar ndasité né vend, né
kuadrin e atij gé Presidenti e quan, parim té pérfagésimit té unitetit kombétar.

Po té nisemi nga ajo qé thoté zonja Mara, té shikojmé pak pasojat, ky dekret jo vetém qé
kéto ndasi (ato gé kupton institucioni i Presidentit jané, se nuk i kemi té garta se cilat jané kéto
ndasi), jo vetém gé nuk kané ndryshuar, por pas dekretit té Presidentit, atij, qé, né fakt, ka anuluar
padrejtésisht datén e zgjedhjeve té 30 gershorit, jané thelluar edhe mé shumé. Nése shikojmé né té

gjithé Shqipériné né qytetet t& ndryshme jané kryer veprime tej normave ligjore nga opozita

jashtéparlamentare, té cilat kané synuar destabilizimin e rendit juridik; veprime té dénueshme nga
ligji, té cilat né artikulimet e lideréve politiké jashtéparlamentaré bazohen dhe kané pér sebep kété
dekret; até pér anulimin e datés sé zgjedhjeve. Pra, ai gé, né fakt, duhet té jeté figura e unitetit
kombétar ka kontribuar pér té kundértén e saj, duke mbajtur kahe politike, duke thelluar ndasité
politike. Pa diskutim, gé kjo meriton njé hetim, si njé shkelje e réndé kushtetuese. Mendoj se ky
duhet té jeté mbizotérimi i hetimit né komisionin hetimor, nése do té vendosim ta ngremé, qé
mendoj se tashmé e kemi 1éndén.

Sé dyti, ka té béjé me faktin qé askush, qofté edhe Presidenti i Republikés sé Shqipérisé,
nuk mund té ndérhyjé né té drejtén e qytetaréve pér té zgjedhur. Kushtetuta dhe Kodi Zgjedhor
thoné: “Caktohet data e zgjedhjeve nga Presidenti dhe Presidenti mbaron detyrén e tij me
zgjedhjet”. Nuk mundet t&€ ndérhyhet né fund t€ procesit dhe t’u thuhet qytetaréve, nuk keni pér té
votuar, sepse jané 1, 2, 3, apo 7 arsye dhe asnjéra nga ato arsye, nuk pérligjet né njé nen té vetém,
e zeza mbi té bardhé, gé i jep kompetencé Presidentit pér kété vendimmarrjeje. Mé falni gé u
zgjata, por né kuadrin e relatores mé duhet té shpjegoja edhe pér opinionin publik procedurén dhe
gjithcka gé ne jemi duke béré kétu. Besoj se do té jemi né njé mendje edhe me relatorin tjetér me
zotin Shameti qé duke vlerésuar se kérkesa e paragitur nga 55 kolegét tané deputeté, nga aspekti
formal-procedural éshté njé kérkesé e paragitur né pérputhje me ligjin, gé i plotéson té gjitha
kriteret ligjore dhe né thelb parashikon, sipas nenit 90/2 té Kushtetutés hetimin e shkeljes sé réndg,
uné do té sugjeroja qé ne té jemi pro procedurés sé shkarkimit népérmjet ngritjes sé njé komisioni
hetimor.

Faleminderit!

Ulsi Manja — Faleminderit, zonja Bushka!

Ju lutem, zoti Zeneli, por...

(Ndérhyrje pa mikrofon)

Atéherg, fjalén e ka zoti Zeneli dhe pastaj zoti Shameti.

Alban Zeneli — Faleminderit, zoti kryetar!

Zonja Bushka, mé duket se nuk e kuptuat si¢ duhet thelbin e asaj ¢faré thashé uné. Me pak
fjalé uné thashé gé ju duhet té mbani njé lloj pérgjegjésie morale, si maxhorancé, sepse shpeshheré
e keni vlerésuar Presidentin Meta né disa...

(Ndérhyrje pa mikrofon)

Si drejtues té njé prej institucioneve mé té réndésishme té vendit.

(Ndérhyrje pa mikrofon)

Duke pasur edhe pérvojén e Presidentit Meta, absolutisht uné dhe kolegét e mi do té jemi
té gatshém qé té ngrihet njé komision hetimor pér té paré me té vérteté nése Presidenti e ka shkelur
ose jo Kushtetutén dhe ku, pra do té marrim té gjitha argumentet politike, ligjore dhe juridike. Por
né fund éshté Gjykata Kushtetuese ajo qé vendos nése Presidenti e ka shkelur ose jo até.

Pyetja ime ishte: a keni ju pérgjegjési morale pér kété vlerésim kaq té madh gé i keni béré
kétij Presidenti, né raport me qytetarét shqiptaré?

Faleminderit!

Ulsi Manja — Faleminderit, zoti Zeneli!

(Ndérhyrje pa mikrofon)

Ju lutem!

Pérgjegjésiné morale e ndajné qytetarét me voté kur shkojmé c¢do katér vjet né zgjedhje.
Késhtu qé, gjithsesi...

(Ndérhyrje pa mikrofon)

Ju lutem, zoti Zeneli!

(Ndérhyrje pa mikrofon)

Zoti Shameti, fjala éshté pér ju si relator, pastaj...

(Ndérhyrje pa mikrofon)

Ju lutem, e mbyllim!

Adnor Shameti — Faleminderit!

(Diskutime né sallg)

Zonja Bushka, ju lutem!

(Ndérhyrje pa mikrofon)

Ulsi Manja — Fjala e parlamentit éshté té enjten.

Zoti Shameti, fjala éshté pér ju.

Adnor Shameti — Faleminderit, zoti kryetar!

(Ndérhyrje pa mikrofon)

Zyshé, ju lutem!

(Ndérhyrje pa mikrofon)

Vasilika Hysi — Po kur flet ti?

(Haritet né sallé)

Adnor Shameti — Po, po.

(Deputeti Gjoni ndérhyn pa mikrofon.)

Ulsi Manja — Eshté hera e paré gé ky Kuvend dhe ndoshta nuk di a do ta keté mé shansin...

(Ndérhyrje pa mikrofon)

Ju lutem, zoti Gjoni!

Nuk e di nése do té keté mé rast tjetér ku Kuvendi i Shqgipérisé do té pérfshihet me procesin
e shkarkimit té njé Presidenti Republike!

(Ndérhyrje pa mikrofon)

Po, zoti Shameti.

Adnor Shameti — Faleminderit, zoti kryetar!

Né cilésiné e relatorit pér njé céshtje kaq té réndésishme, dua té béj edhe pérmbledhjen e
argumentit ligjor dhe procedural té paragitur para kétij komisioni. Dua ta nis aty ku e pérfundoi
zoti Zeneli dhe dua ta vlerésoj shumé até kur tha: “Ne jemi shumé dakord qé né kété komision té
votojmé pér t’1 propozuar Kuvendit t€ Republikés s€ Shqipérisé ngritjen e njé komisioni hetimor”.
E vlerésoj shumé kéte.

E nisa nga zoti Zeneli, por dua té vlerésoj té gjithé kolegét, si ata té opozités, ashtu edhe
ata té maxhorancés, pér diskutimet produktive dhe argumentet ligjore e politike gé sollén para kétij
komisioni té nderuar. Né vecanti dua té falénderoj zonjén Bushka, bashkékolege dhe relatore né
kété céshtje gé po diskutohet, pasi ajo me njé argument shterues ka paragitur té gjitha elementet
procedurale, gé jané ndjekur me pérpikéri nga grupi nismétar i deputetéve, si dhe té gjitha
elementet e tjera, gé zonja Bushka i elaboroi né vecanti me pérpikéri té larté.

Duke gené se duhet té pérmbyllim té gjithé argumentin pér gjetjet ligjore té asaj kérkese té
paragitur para kétij komisioni té nderuar nga njé grup kolegésh prej 55 deputetésh, mé lejoni té béj
njé pérmbledhje shkurtimisht té argumenteve ligjore gé grupi i kolegéve dhe ne si relatoré kemi
gjetur né paragitjen e kétij argumenti, pér té béré t¢ mundur pérmbylljen e kétij procesi dhe
rekomandimet pérkatése Kuvendit té Republikés sé Shqipérisé.

Kéto argumente ligjore né lidhje me shkeljen e réndé té Kushtetutés, té béré nga Presidenti
i Republikés népérmjet dekretit, i cili zhdekreton datén 30 gershor si daté e zgjedhjeve pér
pushtetin lokal, éshté shkelje pér arsyet e méposhtme.

Sé pari, Presidenti nuk ka kompetencé pér té nxjerré kété akt.

Referuar parashikimeve kushtetuese né lidhje me zgjedhjet, Presidenti ka vetém njé
kompetencé, até té dekretimit té datés sé zgjedhjeve, prej té cilit ndérvaren njé séré
vendimmarrjesh té KQZ-sé. Kjo e fundit, sapo merr dijeni pér dekretin e datés sé zgjedhjeve, fillon
veprimtariné pér organizimin dhe menaxhimin e procesit zgjedhor. Kjo kompetencé ushtrohet nga
Presidenti vetém njé heré pér ¢do zgjedhje.

(Diskutime né sallé)

Zoti Fino, a ka mundési?

(Ndérhyrje pa mikrofon)

Ulsi Manja — Ju lutem!

Adnor Shameti — Sipas parashikimeve kushtetuese dhe té legjislacionit né fuqgi pér
zgjedhjet, gé ka té bé&jé me nenet 92/gj dhe 94 té Kushtetutés, si dhe nenet 8, 9 dhe 10 té Kodit
Zgjedhor, ndryshimi i datés sé zgjedhjeve administrative nuk éshté njé prerogativé e Presidentit e
parashikuar né Kushtetuté ose né Kodin Zgjedhor.

Sipas nenit 94 té Kushtetutés, Presidenti i Republikés nuk mund té ushtrojé kompetenca té
tjera pérveg atyre té njohura shprehimisht né Kushtetuté dhe né ligj. Akti qé del né mungesé té
kompetencés éshté nul dhe konsiderohet gé nuk ka ekzistuar ndonjéheré.

Dua té sqaroj edhe dicka tjetér: nenet 92/gj, 93 dhe 94 té Kushtetutés konsiderojné dekrete
vetém ato elemente, zoti Fino, qé parashikohen né kéto dispozita. Né ¢do rast tjetér, kur Presidenti
disponon me njé akt, nuk kemi té bé&jmé me dekret.

(Ndérhyrje pa mikrofon)

Kam parasysh kétu edhe njoftimin e ambasadés sé Shteteve té Bashkuara té Amerikeés, i
cili vjen né té njéjtén linjé me kété gé sapo thashé, gé, po ta keni ndjekur me vémendje (e keni
edhe né fagen online t&€ ambasadés), flitet pér announcement, jo pér dekret. Announcement éshté
njoftim, gé&, me té drejté, zoti Gjoni e pérkthen mot & mot. Prandaj mbetet i tillé dhe nuk ka lidhje
me té.

Shkeljet e rénda kushtetuese gé konstatohen jané: cenon réndé té drejtén e zgjedhjes sé
shtetasve, gé éshté neni 45 i Kushtetutés; ka shkelur parimin e unitetit kombétar, gé éshté neni 86;
ka shkelur parimin e periodicitetit té zgjedhjeve, gé &shté neni 1, paragrafi i treté i Kushtetutés, ku
thuhet: “Né Shqipéri geverisja bazohet né njé sistem zgjedhjesh té lira, té barabarta, té
pérgjithshme e periodike”... Periodiciteti €shté katér vjet. Shtyrja e zgjedhjeve, pér mé tepér edhe
pa daté, e cenon periodicitetin, pasi 1& né detyré organet e zgjedhura mé shumé se katér vjet.

Gjithashtu, shkelet parimi i sovranitetit t€ popullit, qé éshté neni 2, paragrafét 1 dhe 2, i
Kushtetutés. E drejta e sovranitetit t€ popullit éshté e drejté gé ai e ushtron népérmjet
pérfagésuesve, té zgjedhurve deputeté né Kuvend, té zgjedhurve né pushtetin lokal ose direkt, qé
éshté rasti i referendumeve. Kété té drejté populli do ta ushtrojé mé 30 gershor. Me shtyrjen e datés
nga Presidenti, kjo e drejté mohohet.

Presidenti u zgjati organeve vendore mandatin tej afatit kushtetues, qé éshté neni 109 i
Kushtetutés, pasi mosrealizimi i zgjedhjeve vendore né kohé, ashtu si¢ Kushtetuta dhe Kodi
Zgjedhor e parashikojné, na sjell né kété pike.

Presidenti shkeli réndé traditén kushtetuese té konsultimit té paléve. Nuk mund té keté
ndryshim té datés sé zgjedhjeve pa pélgimin paraprak té partive politike, qé jané palé né procesin
zgjedhor, ag mé tepér kur procesi éshté gati né pérfundim té tij. Né rastin e ndryshimit té datés sé
zgjedhjeve né vitin 2007 dhe 2017 ishte njé situaté krejt tjetér, sepse palét u dakordésuan pér
shtyrjen e datés sé zgjedhjeve. Né kéto raste Presidenti, me konsensusin e tyre, vendosi té shtyjé
datén né njé daté tjetér, por pa cenuar ligjin dhe mandatin e organeve té zgjedhura. Shtyrja e datés
u bé brenda kufijve té ligjit, pa cenuar até qé konsiderohet periudhé zgjedhore.

Né rastin konkret céshtja éshté krejt ndryshe, sepse data zgjedhore shkon pas datés 15
shtator 2019. Dekreti qé Presidentit tentoi té shfuqizojé i éshté nénshtruar me rigorozitet késaj
procedure kushtetuese gé parashtrova mé sipér. Presidenti tenton té justifikojé aktin e tij me
arsyetimin e sigurisé kombétare, né njé kohé gé nuk e ka pérgjegjési direkte kété céshtje. Eshté e
garté gé, né bazé té legjislacionit toné, siguria kombétare éshté kompetencé e pastér e pushtetit
ekzekutiv dhe aspak pérgjegjési direkte e Presidentit.

Né njé republiké parlamentare si kjo jona Presidenti éshté organ neutral, i paanshém dhe i
pavarur, gé géndron né té gjitha pushtetet dhe nuk bén pjesé né asnjérin prej tyre, éshté institucion
gé nuk mund té jeté aktiv né proceset vendimmarrése politike dhe ka kompetenca formale dhe jo
thelbésore dhe vendimmarrése.

Argumentet gé solli Presidenti jané hartim i neneve kushtetuese gé nuk legjitimojné aktin
e tij. Gjithcka gé Presidenti deklaroi né datén 10 gershor dhe argumentet qé jep pér té bazuar
géndrimin e tij pér aktin qé anulon zgjedhjet, jané thjesht citime té parashikimeve ligjore
kushtetuese dhe parime té pérgjithshme té njé shogérie demokratike, té cilat, nése vendosen jashté

cdo konteksti real, kthehen né deklarata té njé shkeljeje té réndé té Kushtetutés.

Presidenti me kété veprim krijoi njé precedent té rrezikshém pér republikén toné
parlamentare, ku Presidenti mé sé shumti ka rol protokollar. Sipas logjikés sé Presidentit, ai mund
té anulojé apo shfugizojé ¢do dekret pér emérime, shkarkime, e té tjera, por kjo do té cenonte réndé
veprimtariné shtetérore té tre pushteteve té shtetit, ku, si¢c thamé mé sipér, Presidenti merr pjeseé,
por nuk bén pjesé.

Dekreti i Presidentit pér caktimin e datés 30 gershor pér mbajtjen e zgjedhjeve vendore
éshté i vetmi akt i ligjshém i nxjerr nga Presidenti i Republikés sé Shqipérisé né kuadér té
zgjedhjeve vendore té vitit 2019.

Akti i Presidentit pér shfugizimin e dekretit té mésipérm éshté i pavlefshém dhe si i tillé
konsiderohet nul dhe nuk mund té prodhojé asnjé pasojé.

NEé cilésiné e relatorit té késaj céshtjeje kaq té réndésishme gé shqyrtuam sot né Komisionin
e Ligjeve, dua té informoj kryetarin e komisionit dhe kété komision té nderuar qé né relacionin
pérfundimtar, gé uné dhe zonja Bushka do té pérpilojmé, do té gjejné pasqyrim té gjitha gjetjet e
réndésishme gé kolegét e nderuar té kétij komisioni paragitén. Ju siguroj gé né njé afat sa mé té
afért do té sjellim para jush raportin pérfundimtar, i cili i sugjeron Kuvendit t¢ Republikés sé
Shqipérisé ngritjen e komisionit hetimor pér hetimin e Presidentit té Republikés dhe hapjen e
procedurés pér shkarkimin e tij.

Faleminderit!

Ulsi Manja — Faleminderit, zoti Shameti!

Nuk besoj se ka diskutime té tjera.

Si kryetar i komisionit, pérve¢ drejtimit té kétij komisioni té nderuar, kam edhe uné té
drejtén té flas dhe jap mendimet e mia pér kérkesén e 55 kolegéve deputeté, té cilét kérkojné
shkarkimin e Presidentit té Republikés pér shkelje té réndé té Kushtetutés, konkretisht té nenit 90/2
té Kushtetutés.

Si fillim dua t’ju falenderoj pér natyrén dhe nivelin e debatit! Eshté njé debat sa politik, aq
edhe kushtetues dhe juridik.

Mé lejoni, té nderuar kolegé, té sjell né vémendjen tuaj dhe té opinionit publik se i gjithé
diskutimi yné pér kété kérkesé fillon dhe mbaron te neni 1 1 Kushtetutés: “Shqipéria éshté
republiké parlamentare”.

Kérkesa e kolegéve, por edhe debati dhe diskutimi, qé béhet sot né Komisionin e Ligjeve

dhe né Kuvendin e Shqipérisé, éshté pér té mbrojtur Republikén.

Kushtetuta e Republikés sé Shqipérisé e ka paraparé procesin e shkarkimit té Presidentit té
Republikés t& ndaré ndérmjet Kuvendit dhe Gjykatés Kushtetueses, pér t’i dhéné rolin e duhur
kushtetues gé ka Presidenti, si garant i unitetit té popullit dhe mbi palét.

Pse mes Kuvendit dhe Gjykatés Kushtetuese? Sepse éshté Kuvendi ai gé e zgjedh
presidentin dhe né njé republiké parlamentare presidenti éshté organ kushtetues pérfagésues.
Bartés i sovranitetit té popullit dhe i votés sé qytetaréve shqiptaré éshté Kuvendi i Republikés sé
Shqipérisé.

Cfaré bén Kuvendi i Republikés sé Shqipérisé né rast se ka njé kérkesé pér shkarkimin e
Presidentit té Republikés, si¢ éshté rasti konkret gé po diskutojmé sot? Népérmjet Komisionit té
Ligjeve, né kété fazé té shqyrtimit té kérkesés, Kuvendi zgjidh tri gjéra.

A éshté e formalizuar kérkesa, sipas nenit 112, pika 1 e Rregullores sé Kuvendit té
Shqipérisé? A éshté nénshkruar nga 1/4-ta e deputetéve? Po, 55 kolegé deputeté té Kuvendit té
Shqipérisé kané nénshkruar njé kérkesé pér shkarkimin e Presidentit té€ Republikés.

A ka objekt kérkesa? A éshté i ligjshém ky objekt i kérkesés? Po, sigurisht. Kolegét
deputeté, nénshkrues té késaj kérkese, kané kérkuar né objekt shkarkimin e Presidentit té
Republikés, duke vendosur si bazé kushtetuese nenin 90, pika 2 e Kushtetutés. Pra, kolegét
pretendojné gé Presidenti i Republikés, me dekretin pér ¢dekretimin e datés sé zgjedhjeve, té 30
gershorit, ka shkelur réndé nenin 90/2 té Kushtetutés.

Né lidhje me pérmbajtjen e kérkesés, a mjaftohet ky komision né arsyetimin nése ekziston
apo jo ky fakt kushtetues? Pra, a e ka anuluar Presidenti i Republikés népérmjet njé dekreti datén
e zgjedhjeve té 30 gershorit? Po, sigurisht. Ky éshté njé fakt i béré publik.

Pjesa tjetér e veprimtarisé parlamentare, pér ta ¢uar deri né fund kérkesén e kolegéve pér
shkarkimin e Presidentit té Republikés, materializohet népérmjet njé komisioni hetimor
parlamentar, i cili do té konstatojé shkeljen e nenit 90/2 té Kushtetutés nga Presidenti, natyrisht,
duke grumbulluar faktet dhe provat gé cojné né favor té kérkesés sé 55 kolegéve deputeté.
Natyrisht, pér shkarkimin e Presidentit t&¢ Republikés né fund do té keté njé votim me shumicé
kushtetuese né seancé.

Sigurisht, vendimmarrja e Kuvendit éshté e natyrés politike, sepse, né fund té fundit, do
té votojné deputetét. Prandaj, si garanci kushtetuese e njé procedure jo té zakonshme té shkarkimit
té Presidentit té Republikés, po kjo Kushtetuté, ka paraparé Gjykatén Kushtetuese si rojtare té

Kushtetutés. Do té jeté Gjykata Kushtetuese ajo gé do té konstatojé nése shkelja e réndé e

Presidentit t¢ Republikés éshté kryer me faj ose jo dhe né fund do té vendosé shkarkimin e
Presidentit té Republikés. Kjo nuk do té thoté se Kuvendi i Shqipérisé, né njé republiké
parlamentare si jona, mund té kufizohet me inicimin e njé procedure shkarkimi té Presidentit té
Republikés.

Tani, vijmé te rasti konkret. Uné e nisa me nenin 1 té Kushtetutés, por duke e lexuar né
frymé dhe né germé Kushtetutén e Republikés sé Shqipérisé, mé lejoni té sjell né vémendjen tuaj
se Kushtetuta joné i ka paraparé né ményré shteruese kompetencat e Presidentit t& Republikés né
nenin 92 té saj. Kushtetuta thoté garté se Presidenti i Republikés nuk mund té ushtrojé asnjé
kompetencé tjetér pérvec atyre gé jané pércaktuar né nenin 92 dhe me ligj té vecanté. Megenése
dekreti ka té béjé me procesin zgjedhor, po i referohem Kodit Zgjedhor.

Kompetenca e Presidentit, e materializuar né nenin 92, germa “gj” e Kushtetutés pér
pércaktimin e datés sé zgjedhjeve éshté kompetencé kushtetuese, substanciale dhe shteron né
momentin gé Presidenti e ushtron népérmjet njé akti individual. Pas caktimit té datés sé zgjedhjeve,
30 gershor 2019, shteron kompetenca e presidentit, sepse té gjitha detyrimet kushtetuese dhe
ligjore u kalojné organeve té tjera publike, gé& merren me miradministrimin e procesit zgjedhor, si,
KQZ-ja, Ministria e Brendshme, bashkité, prefekturat dhe zyrat e gjendjes civile.

Presidenti i Republikés ka ushtruar né ményreé té njéanshme, edhe njé té drejté qé ai mendon
se e ka me Kushtetuté. Pasi filloi procesi zgjedhor, nxori njé dekret tjetér pér cdekretimin e datés
sé zgjedhjeve. Né fakt, jo vetém qé Kushtetuta nuk ia jep, por Presidenti ka lejuar té béjé njé
interpretim té zgjeruar té kompetencave kushtetuese, gé né gjuhén e Kushtetutés quhet, as mé
shumé e as mé pak, akaparimi i kompetencés kushtetuese. Té marrésh dicka gé nuk ta jep
Kushtetuta, konsiderohet tejkalim kompetence dhe shkelje kushtetuese.

Dikush mund té thoté, ose qytetarét mund té pyesin: cfaré ka shkelur Presidenti i
Republikés? Kolegét e mi né diskutimet e tyre, por edhe relatorét, si zoti Shameti dhe zonja
Bushka, argumentuan né ményré kushtetuese dhe juridike se pse kemi té b&jmé mé shkelje té nenit
92 té Kushtetutés, aq e mé tepér gé ky diskutim vjen né kohén kur Kuvendi si mbartés i sovranit
ka miratuar njé rezoluté, gé e konsideron nul aktin e Presidentit pér ¢dekretimin e datés sé
zgjedhjeve. Personalisht mendoj se né moriné e té gjitha argumenteve gé jepen, Presidenti ka
shkelur nenin 45/1 t&€ Kushtetutés, qé €shté e drejta e qytetaréve shqiptare pér t’u zgjedhur dhe pér
té zgjedhur, madje kjo éshté pika kryesore e diskutimit né raport me aktin e Presidentit pér

zhdekretimin e datés sé zgjedhjeve. Presidenti i Republikés, duke folur né cilésiné e garantit té

unitetit té popullit thoté — “E ndérmora kété akt pér té garantuar té drejtén e qytetaréve shqiptaré
pér té votuar”. — asaj pjese gé kané vendosur t€ mos marrin pjesé né zgjedhje. Por, né fakt,
Presidenti, duke u kujdesur té garantojé té drejtén e votés pér qytetarét gé nuk do té marrin pjesé
né zgjedhje, ia ka mohuar palés tjetér gé duan té shkojné té votojné dhe nuk ka béré as njérén e as
tjetrén, pra i éshté shmangur detyrimit kushtetues pér t’u garantuar qytetaréve shqiptaré ushtrimin
e té drejtés sé votés. Né njé republiké parlamentare vendosin partité pér popullin apo populli pér
partité? Sigurisht gé vendos populli pér partité. Presidenti ka shkelur parimin themelor kushtetues
té neutralitetit dhe té géndrimit mbi palét politike. Né vlerésimin tim, Presidenti ka shkelur edhe
nenin 1/3 t& Kushtetutés, parimin e periodicitetit t€ zgjedhjeve. N& Kushtetuté thuhet: “Kryetarét
e bashkive dhe késhillat, si organe pérfagésuese, zgjidhen ¢do 4 vjet”. Presidenti i Republikés,
duke akaparuar njé kompetencé gé nuk ia jep Kushtetuta, si¢ &shté ¢cdekretimi i datés sé zgjedhjeve,
u ka zgjatur mandatin té zgjedhurve vendoré né ményré té kundérligjshme. Kjo éshté e lidhur
ngushtésisht me té drejtén e ushtrimit té votés nga ana e qytetaréve shqiptaré.

Uné nuk do té zgjatem mé tepér né argumentet e kérkesés sé 55 kolegéve deputeté pér
shkarkimin e Presidentit té Republikés, sepse njé pjesé e tyre u thané. Komisioni hetimor
parlamentar, gé relatorét sugjerojné pér seancén, té cilit i bashkéngjitem edhe uné, jam i bindur gé
do ta béjé kété né ményré shteruese.

U sugjeroj relatoréve qé pjesé e raportit t¢ Kuvendin, ku do té kérkohet ngritja e komisionit
hetimor parlamentar, té jeté edhe hetimi i pérgjigjes qé Presidenti i Republikés i ka sjellé
Komisionit té Ligjeve, i cili, né respekt té ploté t& nenit 112/2 té Rregullores sé Kuvendit, as mé
shumé dhe as mé pak, me njé€ gjuhé t€ qart€ kushtetuese, juridike dhe ligjore &shté kujdesur t’i
garantojé Presidentit t€ Republikés t& drejtén pér t’u dégjuar para se Kuvendi i Republikés sé
Shqipérisé té operojé me ngritjen e njé komisioni hetimor parlamentar. Gjuhén e pérdorur e
konsideroj térésisht ironike, hipokrite, por edhe fyese pér institucionin nga ku ka lindur Presidenti
i Republikés. Fyerja ndaj atij gé té ka dhéné votén pér té shkuar né até karrige, éshté njé arsye dhe
njé argument mé tepér qé Komisioni Hetimor Parlamentar té involvohet edhe né hetimin e késaj
korrespodence me Kuvendin, si pjesé e veprimtarisé sé Presidentit, né shkelje té nenit 90/2 té
Kushtetutés. Njé népunése civile e administratés sé Presidentit té Republikés éshté shumé e vogél
pér té gjykuar kété komision té nderuar, po ashtu edhe parlamentin e Shqipérisé si vartésin e

sovranitetit té popullit.

35



Té nderuar kolegé, mé sugjerimin pér relatorét, dua ta mbyll mbledhjen e Komisionit té
Ligjeve pér ditén e sotme.

(Ndérhyrje pa mikrofon.)

Ju lutem, zoti Gjoni!

Relatorét, doni kohé pér raportin?

(Diskutime pa mikrofon.)

Ju lutem, zoti Gjoni! Pas fjalés sé kryetarit nuk flitet.

Njé fjali pér proceduré.

Ralf Gjoni — Faleminderit!

Uné jam dakord me ju gé letra nga sekretarja e Pérgjithshme e Presidencés ...

(Ndérhyrje pa mikrofon.)

Njé minuté, té flas!

Nuk i takon korrespodencés sé Presidentit.

Sugjeroj t’i rikérkojmé Presidentit t& paragitet né komision.

(Ndérhyrje pa mikrofon.)

Njé minuté, ju lutem!

Sugjeroj qé€ para se t& ngremé komisionin hetimor, t’1 rikérkojmé Presidentit t€ paraqitet
né kété komision, megenése éshté e parashikuar né Kushtetuté dhe né Rregullore, duke marré né
konsideraté edhe situatén e nxehté politike njé javé pérpara zgjedhjeve lokale.

Faleminderit!

Ulsi Manja — Faleminderit, zoti Gjoni!

Presidenti i Republikés ka edhe nj€ stacion tjetér ku mund té ushtrojé t€ drejtén pér t'u
dégjuar, né komisionin hetimor gé do té ngrejé parlamenti. Mosparagitja sot né Komisionin e
Ligjeve nuk e pengon punén e komisionit pér té operuar me shgyrtimin e kérkesés.

Relatorét kérkojné kohé sipas kalendarit gé kemi miratuar. Ditén e mérkuré do té kemi
raportin e relatoréve dhe mé pas votimin né komision pér seancén plenare. Ditén e mérkuré do té
jeté votimi i raportit.

Faleminderit, té nderuar kolegé!

Faleminderit, medieve dhe té ftuarve!

Ditén e miré dhe javé té mbarg!

MBYLLET MBLEDHJA

